
A saila:
FORU LEGE PROIEKTUAK

Foru Legea, Nafarroako ondareari buruzkoa.

OSOKO BILKURAK ONETSIA

Nafarroako Parlamentuak, 2007ko martxoaren
29an egindako Osoko Bilkuran, Nafarroako onda-
reari buruzko Foru Legea onetsi zuen.

Foru lege hau, Nafarroako foru eraentza berre-
zarri eta hobetzeari buruzko Legeko Organikoko
20.2 eta Legebiltzarreko Erregelamenduko 150.
artikuluekin bat, gehiengo osoz onetsi da proiektu
osoari buruzko azken bozketa batean.

Legebiltzarreko Erregelamenduko 143. artiku-
luan ezarritakoa betez, argitara dadin agindu da.

Iruñean, 2007ko apirilaren 3an

Lehendakaria: Rafael Gurrea Induráin

Nafarroako ondareari

buruzko Foru Legea

AURKIBIDEA

ZIOEN AZALPENA

I. TITULUA
Xedapen orokorrak

I. KAPITULUA
Edukia, iturriak eta sailkapena

1. artikulua. Xedea.

2. artikulua. Nafarroako ondarea.

3. artikulua. Araubide juridikoa.

4. artikulua. Sailkapena.

5. artikulua.Jabari publikoko ondasun eta eskubi-
deak.

6. artikulua. Jabari pribatuko ondasun eta eskubi-
deak edo ondarekoak.

II. KAPITULUA
Jarduteko gaitasuna eta eskumenak

7. artikulua. Jarduteko gaitasuna.

8. artikulua. Eskumenak.

III. KAPITULUA
Ondare-kudeaketaren printzipioak

9. artikulua. Itunak egiteko askatasuna.

10. artikulua. Ondare-negozioen araubide juridi-
koa.

11. artikulua. Kudeaketa planak.

12. artikulua. Administrazio eraikinak optimizatze-
ko planak.

13. artikulua. Kudeaketa sistema bereziak.

II. TITULUA
Eskurapena

I. KAPITULUA
Ondasun eta eskubideen eskurapena

1. atala
Ondasun eta eskubideak eskuratzeko

modu eta negozio juridikoak

14. artikulua. Eskurapen moduak.

15. artikulua. Hutsik dauden higiezinak.

16. artikulua. Abandonatutako saldo eta gordailu-
ak.

2. atala
Ondasun eta eskubideak
kostu bidez eskuratzea

17. artikulua. Nahitaezko desjabetzearen bidezko
eskurapena.

18. artikulua. Ondasun higiezinen eta higiezinen
gaineko eskubideen kostu bidezko eskurapena.

19. artikulua. Ondasun higigarrien kostu bidezko
eskurapena.

20. artikulua. Jabetza gorpuzgabeen eskubideen
eskurapena.



21. artikulua. Beste eskubide batzuen kostu bidez-
ko eskurapena.

22. artikulua. Berezitasunak ondasun edo eskubi-
deak eskuratzean.

23. artikulua. Erakunde autonomoek ondasun eta
eskubideak eskuratzea.

3. atala
Doako eskurapena

24. artikulua. Jaraunspenak, legatuak eta dohain-
tzak.

25. artikulua. Administrazio lagapenak.

4. atala
Beste eskurapen modu batzuk

26. artikulua. Usukapio, akzesio edo okupazio
bidezko eskurapena.

27. artikulua. Ondasun eta eskubideak eskuratzea
beste administrazio batzuek eskualdatuta.

28. artikulua. Ondasunak eta eskubideak esleitzea
eta ordaintzeko ematea epaile baten edo adminis-
trazioaren ebazpen bidez.

II. KAPITULUA
Ondasunen errentamendua

29. artikulua. Ondasun higiezinen errentamendua.

30. artikulua. Prozedura.

31. artikulua. Errentan hartutako ondasunaren era-
bilera.

32. artikulua. Kontratuaren suntsiarazpen aurrera-
tua.

33. artikulua. Kontratu mistoak.

34. artikulua. Ondasun higigarrien errentamendua.

III. TITULUA
Besterentzea eta lagapena

I. KAPITULUA
Ondasun eta eskubideak besterentzea

35. artikulua. Ondare-ondasun eta -eskubideak
besterentzea.

36. artikulua. Ondasun higiezinak eta higiezinen
gaineko eskubideak besterentzea.

37. artikulua. Ondasun higiezinak eta higiezinen
gaineko eskubideak besterentzeko moduak.

38. artikulua. Ondasun higiezinak eta higiezinen
gaineko eskubideak besterentzeko prozedura.

39. artikulua. Ondasun higigarrien besterentzea.

40. artikulua. Eduki ekonomikoko beste eskubide
batzuk besterentzea.

41. artikulua. Ondasun eta eskubideen trukea.

42. artikulua. Auzipeko ondasunak.

43. artikulua. Erakunde autonomoek ondasun eta
eskubideak besterentzea.

II. KAPITULUA
Ondasun eta eskubideen doako lagapena

44. artikulua. Ondasun higiezinen eta higiezinen
gaineko eskubideen jabetzaren doako lagapena.

45. artikulua. Ondasun higiezinen eta higiezinen
gaineko eskubideen erabileraren doako lagape-
nak.

46. artikulua. Ondasun higigarrien eta eskubide
gorpuzgabeen doako lagapenak.

IV. TITULUA
Ondarearen babesa eta defentsa

I. KAPITULUA
Ondare-inbentarioa

eta erregistro-araubidea

47. artikulua. Ondasun eta Eskubideen Inbentario
Orokorra.

48. artikulua. Eskumenak.

49. artikulua. Inbentario orokorreko inskripzioaren
edukia eta kontrola.

50. artikulua. Inbentarioa eratu eta gaurkotzea.

51. artikulua. Inbentario orokorraren izaera.

52. artikulua. Erregistroan inskribatzea.

II. KAPITULUA
Ahalmenak eta prerrogatibak

ondarearen defentsan

53. artikulua. Ahalmenak eta prerrogatibak.

54. artikulua. Nafarroako Foru Komunitateko onda-
rearen defentsan laguntzeko betebehar orokorra.

55. artikulua. Ikertzeko eta ikuskatzeko ahalmena.

56. artikulua. Mugatzeko ahalmena.

57. artikulua. Jabetza berreskuratzeko ahalmena.

58. artikulua. Maizter-iraizpen administratiborako
ahalmena.

59. artikulua. Enbargaezintasuna, karga, transak-
zioa eta arbitrajea.

60. artikulua. Ondasunak begiratu eta zaintzeko
betebeharra.

III. KAPITULUA
Erantzukizunak eta zehapenak

61. artikulua. Erantzukizunak.

62. artikulua. Arau-hausteak.

63. artikulua. Zehapenak.

64. artikulua. Preskripzioa.

65. artikulua. Prozedura.

V. TITULUA
Jabari publikoko ondasunen

afektazioa, aldaketa eta atxikipena

I. KAPITULUA
Afektazioa eta desafektazioa

66. artikulua. Afektazioa.

67. artikulua. Esanbidezko afektazioa.

68. artikulua. Isilbidezko afektazioa

69. artikulua. Presuntziozko afektazioa.

70. artikulua. Desafektazioa.

II. KAPITULUA
Jabari publikoko ondasunen aldaketa

71. artikulua. Kontzeptua eta motak.

72. artikulua. Barneko aldaketa.

73. artikulua. Administrazioen arteko aldaketa.

III. KAPITULUA
Atxikipena eta desatxikipena

74. artikulua. Jabari publikoko ondasun eta eskubi-
deak Foru Komunitateko administrazioko departa-
mentuei atxikitzea.

75. artikulua. Jabari publikoko ondasun eta eskubi-
deak Foru Komunitateko administrazioko erakunde
publikoei atxikitzea.

76. artikulua. Ondare-ondasun eta -eskubideak
atxikitzea.

77. artikulua. Ondasunak eta eskubideak parla-
mentu-erakundeei eta beste entitate batzuei atxiki-
tzea.

78. artikulua. Beste administrazio publiko batzuei
atxikitzea.

IV. KAPITULUA
Prozedura, desadostasunak ebaztea

eta organoen ondorengotza

79. artikulua. Prozedura.

80. artikulua. Organoen ondorengotza.

81. artikulua. Desadostasunak.

VI. TITULUA
Jabari publikoa

I. KAPITULUA
Xedapen orokorrak

82. artikulua. Jabari publikoaren xedea.

83. artikulua. Titulu gaitzailearen beharra.

II. KAPITULUA
Jabari publikoko ondasun
eta eskubideen erabilera

84. artikulua. Jabari publikoko ondasunen erabile-
ra motak.

85. artikulua. Erabilera erkide orokorra.

86. artikulua. Erabilera erkide berezia.

87. artikulua. Erabilera pribatiboa.

88. artikulua. Aldi baterako okupatzeko baimena.

89. artikulua. Jabari publikoko ondasunen emaki-
dak.

90. artikulua. Emakidak esleitzeko prozedura.

91. artikulua. Emakiden amaitzea.

92. artikulua. Emakida amaitzearen ondorioak.

93. artikulua. Desafektatutako ondasunen gaineko
emakiden eta baimenen likidazioa.

94. artikulua. Lehentasunez eskuratzeko eskubi-
dea.

95. artikulua. Erabiltzeko baimena kontratu publi-
koetatik datorrenean.

96. artikulua. Jabari publikoko ondasunen erreser-
ba.

VII. TITULUA
Jabari pribatua

97. artikulua. Ondare-ondasunak erabiltzeko irizpi-
deak.

98. artikulua. Eskumena.

99. artikulua. Ustiatzeko moduak.

100. artikulua. Partikularren ustiapena.

101. artikulua. Ondare-ondasunak ustiatzeko kon-
tratuak.

102. artikulua. Kontraprestazioak.

VIII. TITULUA
Enpresa-ondare publikoa

I. KAPITULUA
Xedapen orokorrak

103. artikulua. Aplikazio esparrua.

104. artikulua. Enpresa-ondare publikoaren berre-
gituraketa.

II. KAPITULUA
Enpresa arloko entitate publikoak

105. artikulua. Ondarearen gaineko araubidea.

III. KAPITULUA
Sozietate publikoak

106. artikulua. Araubide juridikoa.

107. artikulua. Sozietateak sortu, aldatu eta dese-
gitea.

108. artikulua. Estatutuak.

109. artikulua. Diruzkoak ez diren ekarpenak.

110. artikulua. Nafarroako Foru Komunitatearen
ordezkaritza sozietate publikoetan.

111. artikulua. Gobernu eta administrazio organo-
ak.

112. artikulua. Erantzukizuna eta bateraezintasu-
na.

113. artikulua. Sozietate publikoen atxikipena.

114. artikulua. Nafarroako Foru Komunitateko
ondareko ondasunak atxikitzea eta horien inbenta-
rioa.

115. artikulua. Auditoretza eta kontrol batzordea.

IV. KAPITULUA
Sozietateen partaidetzak

116. artikulua. Kapitala ordezkatzen duten tituluak
kostu bidez eskuratzea.

117. artikulua. Kapitala ordezkatzen duten tituluak
kostu bidez besterentzea.

XEDAPEN GEHIGARRIAK

Lehenbizikoa. Hirigintza arloko jarduketak

Bigarrena. Lurzoruaren eta etxebizitzen arloko
berezitasunak.

Hirugarrena. Administrazioaren berariazko jabetzei
buruzko berezitasunak.

Laugarrena. Abelbideak.

Bosgarrena. Animaliak.

Seigarrena. Zenbatekoak eguneratzea.

Zazpigarrena. Administrazioaren isiltasuna ondare-
ondasunen gaineko prozeduretan.

Zortzigarrena. Etxebizitzen arloko eskumenak.

XEDAPEN IRAGANKORRAK

Lehenbizikoa. Foru lege honek indarra hartzen
duenean hasiak diren prozeduretan aplikatu beha-
rreko arauak.

Bigarrena. Ondasun eta eskubide higiezinen egoe-
raren erregularizazioa.

XEDAPEN INDARGABETZAILEA

Bakarra. Indargabetzen diren xedapenak.

AZKEN XEDAPENAK

Lehenbizikoa. Foru lege honek gehiengo osoa
behar du.

Bigarrena. Nafarroako Gobernuari baimena ema-
tea.

Hirugarrena. Foru Legeak indarra hartzea.

ZIOEN AZALPENA

Nafarroako foru eraentza berrezarri eta hobe-
tzeari buruzko abuztuaren 10eko 13/1982 Lege
Organikoak, 45.6 artikuluan, adierazten du foru
lege batek arautuko duela Nafarroako ondarea,
baita horren administrazioa, babesa eta kontser-
bazioa ere. Manu horrek Nafarroako Foru Komuni-
tateak bere ondasun eta eskubideen araubide juri-
dikoa arautzeko duen erabateko eskumena
berresten du. Eskumen hori Nafarroak arlo horre-
tan dituen eskubide historikoak aplikatzetik dator
eta Espainiako Konstituzioaren lehenengo xeda-
pen gehigarriaren lehenengo lerroaldean adierazi-
ta dago propio haiek errespetatu eta babestuko
direla.

Nafarroako ondareari buruzko irailaren 27ko
17/1985 Foru Legeak Nafarroako foru eraentza
berrezarri eta hobetzeari buruzko Lege Organikoa-
ren 45.6 artikuluan agertzen den erakunde-agin-
dua betetzeko asmoz prestatu zen eta Nafarroako
Foru Komunitatearen autogobernu prozesuaren
oinarri sendoenetako bat izan da, bere Ondareko
ondasun eta eskubideen araubide juridikoa finkatu
baitzuen, zerbitzu publikoak emateko eta Nafarro-
ari dagozkion eskumenak erabili ahal izateko fun-
tsezko oinarri izan dena.

Bi hamarkada luze joan dira aldarrikatu zenetik
eta denbora honetan arau hori txertatu zeneko tes-
tuingurua eta arautu beharreko egoera aldatu dira.
Horregatik esparru arau-emaile berri baten beha-
rra azaleratu da. Transferentzien prozesua bukatu
delarik eta Nafarroako Foru Komunitateak esku-
men gehiago hartu dituenez, handitu dira, orobat,
erkidegoaren giza baliabideak eta baliabide mate-
rialak. Nafarroako Foru Komunitateak gero eta
baliabide publiko gehiago dituenez, horiek egokia-
go kudeatzeko aukera emanen duten tresna arau-
emaileak behar dira, bai eta ondare publikoa
hobeki aprobetxatzea ahalbidetzen duten figura
juridiko berriak ere. Urte hauetan estatuko araudi
orokorra eta, bereziki, Nafarroako Foru Komunita-
tekoa modernizatu egin dira, eta horrek eragina
izan du administrazioaren antolaketa eta jarduera
arautzeko oinarrizko lege-arauetan eta, ondorioz,
baita titularitate publikoko ondasun eta eskubideen
araubidean ere, zuzenean edo zeharka. Gainera,
administrazioaren jardunak berak eta garatu diren
politika sektorialek araudia zatikatzea ekarri dute
eta, horrenbestez, Nafarroako Foru Komunitatea-
ren ondarea osatzen duten ondasun masa jakin
batzuek arautegi bereziak dituzte.

Horregatik guztiagatik, foru lege berriak oina-
rrizko helburu hauek ditu:

– Arlo honetako administrazio zuzenbide oro-
korra ezartzea, kudeaketa koordinaturako siste-
men eta jarduketa ildo orokorren bitartez ondareei
buruzko osoko politika bat garatu ahal izateko,
horrela gaindituko baita ondare publikoak adminis-
tratzeko sistemen egungo zatikatzea eta politika
publikoen multzoari erantzuna emanen baitzaio.

– Ondarearen kudeaketa modernizatzea, onda-
rearen gaineko legeria administrazioaren jarduketa
arautzen duten arau orokorretan txertatuz, proze-
durak malgutu eta sinplifikatuz, kudeatzeko teknika
berriak eta kontratu mota berriak onartuz, baliabi-
de publikoen erabilera arrazionalizatzea eta tekno-
logia berriak ondarearen esparruan erabat sartzea
ahalbidetzen duten baliabideak arautuz eta balia-
bide elektronikoak, informatikoak eta telematikoak
erabiltzeko aukera eskainiz.

– Administrazio publiko ezberdinen arteko
harremanak errazteko baliabidea ezartzea, jabari
publikoko ondasunak elkarri eskualdatzeko bideak
erraztuz, higiezin beharrak merkatu pribatura jo
behar izan gabe konpondu ahal izateko; izan ere,
jabari publikoa ez da ondarearen kategoria estati-
ko bat eta, gainera, errealitateak erakusten du
horrelako ondasunen trafikoa egon badagoela.

– Enpresa-ondare publikoaren gaineko arauak
ezartzea.

Foru legeak ehun eta hamazazpi artikulu ditu,
zortzi titulutan bilduak, zortzi xedapen gehigarri, bi
xedapen iragankor, xedapen indargabetzaile bat
eta hiru azken xedapen. Legeak honako arlo
hauek garatzen ditu, hurrenez hurren: Nafarroako
ondarearen kontzeptua, ondare motak eta ondare-
aren kudeaketa, ondasun eta eskubideen eskura-
pena, besterentzea eta lagapena, babesaren,
defentsaren eta kontserbazioaren gaineko espa-
rrua, jabari publiko eta pribatua eta horiek erabil-
tzeko moduak eta, azkenik, enpresa-ondare publi-
koa.

I. tituluan ondarearen kontzeptua eta araubide
juridikoa finkatzen dira, ondasun eta eskubideak
sailkatzen, eskumenak esleitzen eta ondarea
kudeatzeko printzipioak ezartzen.

Ikuspuntu objektibo batetik, Nafarroako Foru
Komunitatearen ondarearen barruan hark edozein
tituluren bidez dituen ondasun eta eskubideen
multzoa sartzen da eta legeak, beraz, egin ohi den
banaketari eusten dio, hots: batetik, jabari publiko-
ko ondasun eta eskubideak eta, bestetik, jabari
pribatukoak edo ondarekoak. Subjektiboki, ondare
horrek titularitate publiko bakarrera jotzen du, foru
legearen aplikazioan hedadura ezberdina badu
ere; izan ere, izaera eta kategoria ezberdineko
ondasunak izateak ondarearen gaineko araubide

juridiko bakarra izatea galarazten du (hori litzateke
egokiena).

Foru lege honen asmo bateratzailea, hain
zuzen ere, egiten duen eskumenen banaketarekin
indartzen da. Batetik, ondarearen kudeaketa bere-
zia aurreikusten da, ondarearen gaineko politika-
ren ildo nagusiek osatzen dutena, eta hori Nafarro-
ako Gobernuari dagokio; bestetik, kudeaketa
arrunta eta arlo juridikoaz kanpoko ordezkaritza,
oro har, ondarearen gaietako eskumenak hartzen
dituen departamentuari dagokiona, hori baita arlo
honetako eskumen gehiago dituena. Ordezkaritza
judiziala lehendakaritzaren arloko eskumenak ditu-
en departamentuari dagokio.

Administrazioak jarduteko dituen aukerak han-
ditzen dira, negoziatzeko askatasunetik abiatuta,
ondareekin egiten diren negozio juridiko guztiak
onartzen baitira, eta ondarearen kudeaketa hobe-
tzeko eta bulego administratiboak hartzen dituzten
tokiak ahalik eta eraginkorrenik erabiltzeko baliabi-
de batzuk jasotzen dira, kudeaketa planak eta
optimizazio planak esate baterako, hala nola kude-
atzeko beste sistema berezi batzuk ere.

II. eta III. tituluetan ondareekin egiten diren
negozio juridikoei aplikatu beharreko araubidea
jasotzen da (eskurapena, besterentzea eta laga-
pena) eta hori da araubidearen ardatz nagusia.
Foru legearen II. tituluan eskurapen moduak eta
eskura daitezkeen ondasun eta eskubideak ager-
tzen dira. Foru legeak berak aginduta eskuratu
beharreko ondasunen arloan berrikuntza batzuk
daude, hutsik dauden higiezinen eskurapena kon-
parazio batera, eta abandonatutako saldo eta gor-
dailuak, eta orobat, administrazioaren lagapenaren
bidez doan eskuratzea. Figura berri horren asmoa
administrazio publikoen artean jabari publikoko
ondasun eta eskubideak elkarri trukatzeko errazta-
sunak jartzea da. Gainera, zorrotzago arautzen
dira eskurapen eskumena duten organoak eta
haien jarduketa-prozedura finkatzen. Ondasunak
errentan emateko arloa bereziki jorratu da, ezau-
garri bereziak dituelako. Azkenik, ondasunak eta
eskubideak eskuratzeko espezialitate batzuk bildu
dira, esate baterako, lizitazio prozeduretan parte
hartu, ondasun eta eskubideen eskurapenaren
prezioaren zati bat gauzatan ordaindu eta etorki-
zuneko ondasunak eskuratu ahal izatea.

III. tituluak besterentzea eta lagapena arautzen
ditu. Ondasunak eta eskubideak besterentzeko
modalitate bat eransten da, hots, lehiaketa, batez
ere besterendu beharreko eskubide edo ondasuna
esleipen-hartzaileak interes orokorreko helburue-
tarako erabili behar duenerako, eta zuzeneko bes-
terentzea noiz den zilegi zehazten da. Prozedurei
dagokienez, beharrezkoak ez ziren tramite batzuk

edo balio gutxiko batzuk kendu dira eta, higiezinen
edo haien gaineko eskubideen kasuan, besteren-
tzeko bete beharreko baldintzak sendotu dira.
Esleipen sistema elektronikoak erabiltzeko aukera
ematen da, edozein delarik besterentzeko modua.
Trukea zorrotzago arautzen da, bereziki etorkizu-
neko ondasun higiezinekin edo eraikitze bidean
daudenekin egiten diren trukeak, dela ondasun eta
eskubideen jabetza trukatzen denerako, dela
haien erabilera trukatzen denerako.

IV. tituluak ondarea babestu eta defendatzeko
baliabideak arautzen ditu. Garrantzi handia ema-
ten zaio Nafarroako Foru Komunitateko Ondasun
eta Eskubideen Inbentario Orokorrari, funtsezko
baliabidea baita ondarea kudeatzeko eta erregis-
tro-inskripzioak egiteko. Ondarea defendatzeko
ahalmen eta prerrogatibak zehazten dira, jabari
publikoko ondasun eta eskubideen eta zerbitzu
publiko bati afektaturik dauden ondare-ondasun
eta -eskubideen besterezintasunari, preskripzio
ezintasunari eta enbargaezintasunari eransten
zaizkionak. Ikertzeko eta ikuskatzeko ahalmena
erabiltzeko, ondasun-eskubideak mugatzeko, jabe-
tza berreskuratzeko eta maizter-botatze adminis-
tratiboa egiteko prozedura eta eskumenak finka-
tzen dira eta jende guztiak lagundu beharraren
printzipioa azpimarratzen da, baita haiek gorde eta
zaintzekoa ere, printzipio horiek Foru Komunitate-
aren zerbitzuko langileen eta agintarien jardunbi-
dearen oinarrian egon behar dute eta. Azkenik,
babeserako baliabideak zehapen araubide zorrotz
batekin osatzen dira.

V. tituluan jabari publikoko ondasunen afekta-
zioa, aldaketa eta atxikipena arautzen dira. Hori
horrela, jabari publikokotzat hartzeko irizpide
nagusia erabilera orokor bati edo zerbitzu publiko
bati afektatzea izanen da. Esanbidezko afektazioa-
rekin batera, isilbidezkoa eta presuntziozkoa ere
arautzen dira. Horrela, jabari publikoko ondasun
eta eskubideen araubidea benetan erabilera oro-
korrerako edo zerbitzu publikorako erabiltzen dire-
nei aplikatzea ahalbidetzen da, afektatzeko esan-
bidezko egintzarik ez badago ere. Berrikuntza
nabarmen bat bada: administrazioen artean jabari
publikoko ondasunak aldatzeko aukera. Horren
bidez, Nafarroako Foru Komunitatearen ondareko-
ak diren jabari publikoko ondasun eta eskubideak
beste administrazio publiko bati afektatzen zaizkio
baina jabari publikoak izateari utzi gabe. Horrela-
koetan, libre izanen da titularitatea eskualdatzea
edo ez. Baliabide horrekin administrazio publikoen
jabari publikoko ondasun eta eskubideen lagape-
nak egiteko erraztasunak eman nahi dira.

Departamentu eta erakunde publikoei, parla-
mentu-erakundeei eta Foru Komunitateko beste

entitate publikoei baliabideak esleitzea berekin
dakarren atxikipena ere araupetzen da, eta baita
beste administrazio publikoei dagokiena ere; izan
ere, atxikitzen zaizkien ondasun eta eskubideen
kudeaketa, defentsa, zainketa eta hobekuntzarako
eskumenak ematen zaizkie. Jabari publikoaz gain,
Nafarroako Foru Komunitateko administrazioaren
departamentu eta erakunde publikoei ondare-
ondasun eta -eskubideak atxikitzeko aukera ezar-
tzen da.

VI. tituluak jabari publikoko ondasun eta esku-
bideak erabiltzeko araubidearen ildoak ezartzen
ditu, afektazioarekin bateragarria denean eta inte-
res orokorren aurkakoa ez bada. Horretarako, era-
bilera erkidea ezartzen du, orokorra edo berezia,
eta baita erabilera pribatiboa ere, eta jabari publi-
koaren arloko administrazio baimen eta emakiden
araubidearen arauak ematen ditu erabilera horren
arabera.

VII. tituluak jabari pribatua arautzen du, eta
ondare-ondasun eta -eskubideen erabilerari dago-
kionez errentagarritasunik handiena ematen du
arau orokortzat, zeinak ez baitu galarazten, kasu
jakin batzuetan, beste irizpide batzuk kontuan har-
tzea politika publikoak babestu eta garatzeko;
publizitatea eta lehiakortasuna ere aintzat hartzen
ditu, ustiapena jende pribatuak egiten duenean,
eta zerrendan ematen dira esleipen zuzena egite-
ko moduko kasuak.

Azkenik, VIII. tituluak, berritasun gisa, enpresa-
ondare publikoa araupetzen du, zeina osatzen bai-
tute enpresa-entitate publikoek, beren kapital sozi-
ala Foru Komunitateko administrazioaren
titularitate zuzen eta esklusiboari eta interes publi-
koko helburuak betetzeari etengabe lotetsia duten
sozietate publikoek (eta sozietate horientzako arau
berezi sail bat ematen da) eta gainerako sozietate
partaidetzek, zer diren zehazturik. Halaber enpre-
sen kapitalak ordezkatzen dituzten tituluak eskura-
tu eta besterentzeko prozedura ere arautzen da.

I. TITULUA

Xedapen orokorrak

I. KAPITULUA

Edukia, iturriak eta sailkapena

1. artikulua. Xedea.

Foru lege honen xedea Nafarroako Foru Komu-
nitatearen ondarea osatzen duten ondasun eta
eskubideen araubide juridikoa ezartzea da.

2. artikulua. Nafarroako ondarea.

1. Edozein tituluz Nafarroak bere dituen onda-
sun eta eskubide guztiek bildurik osatzen dute
Nafarroako Foru Komunitatearen ondarea.

2. Nafarroako Foru Komunitatearen ondarean
sartzen dira Nafarroako Foru Komunitateko admi-
nistrazioaren ondasun eta eskubideak, hari loturi-
ko edo haren menpeko gainerako erakunde publi-
ko eta Zuzenbide Publikoari loturiko gainerako
entitateenak, haren aholku eta kontsultako admi-
nistrazioarenak eta parlamentu-erakundeenak.

3. Nafarroako Foru Komunitatearen ondaretik
kanpokotzat jotzen dira, Nafarroako Zerga Ogasu-
naren dirua, kredituak eta gainerako finantza-bali-
abideak, eta, halaber, enpresa-entitate publikoen
kasuan, diruzaintzaren osagai diren baliabideak.

3. artikulua. Araubide juridikoa.

1. Nafarroako Foru Komunitatearen ondareko
ondasun eta eskubideak foru lege honen eta
ondoriozko erregelamendu mailako xedapenen
araupean egonen dira, eta baita Nafarroako foru
zuzenbide administratiboko gainerako arauen
pean ere, eta, halakorik ezean, Nafarroako foru
zuzenbide pribatuko arauen pean.

2. Ura, basoak, meatzeak eta gainerako admi-
nistrazioaren jabetza bereziak beren xedapen
berariazkoen araupean egonen dira, eta, ordezko
izaeraz, foru lege honetako aginduen pean.

3. Ondare bereizien osagai diren ondasunak,
lehenik, haiek sortu zituen foru legeak gobernatu-
ko ditu, eta, halakorik ezean, foru lege honen agin-
duek.

Ondorio horietarako, xede berariazkoei atxikiak
diren ondasun eta eskubideen multzoak osatzen
du ondare bereizia, Ondarearen batasuna ezertan
galarazi gabe.

4. Foru lege hau Nafarroako Unibertsitate
Publikoaren ondasun eta eskubideei aplikatzekoa
da, Nafarroako Unibertsitate Publikoaren sorrerari
buruzko apirilaren 21eko 8/1987 Foru Legearekin
eta Unibertsitateei buruzko abenduaren 6/2001
Lege Organikoarekin bat, edo haiek ordeztu edo
garatzen dituztenekin bat, halakorik izatekotan.

5. Nafarroako Foru Komunitateko enpresa-enti-
tate publikoen, sozietate eta fundazio publikoen
ondasun eta eskubideak ordenamendu juridiko pri-
batuak gobernatuko ditu, foru lege honetatik apli-
katzekoak zaizkien xedapenak ezertan galarazi
gabe.

Nafarroako Parlamentuko A.O. / VI. legegintzaldia 38. zk. / 2007ko apirilaren 16a

8



4. artikulua. Sailkapena.

Nafarroako Foru Komunitatearen ondarea osa-
tzen duten ondasun eta eskubideak jabari publiko-
koak eta jabari pribatukoak edo ondarekoak izan
daitezke.

5. artikulua. Jabari publikoko ondasun eta
eskubideak.

1. Titularitate publikokoak izanik, erabilera oro-
korrari edo zerbitzu publikoari afektatuak dira jaba-
ri publikoko ondasun eta eskubideak, eta baita
lege batek halaxe deklaratzen dituenak ere.

Dena dela, jabetza publikokoak dira Foru
Komunitatearen titularitateko higiezinak, baldin eta
bertan haren organo edo erakundeen zerbitzuak,
bulegoak edo langelak kokaturik baldin badaude.

2. Jabari publikoko ondasun eta eskubideak
besterenezinak, preskribaezinak eta enbargaezi-
nak dira.

6. artikulua. Jabari pribatuko ondasun eta
eskubideak edo ondarekoak.

1. Jabari pribatukoak edo ondarekoak dira
Nafarroako Foru Komunitatearen titularitatekoak
izanik jabari publikokoak ez direnak.

2. Dena dela, ondarekoak dira honako hauek:

a) Erabilera orokorrari edo zerbitzu publiko bati
afektatuak ez diren ondasun eta eskubideak.

b) Errentamendu eskubideak.

c) Jabari pribatuko ondasunen titularitatetik
sortutako eskubideak.

d) Jabetza gorpuzgabeen eskubideak.

e) Merkataritzako sozietateen balore eta akzio
eta kapitaleko partaidetzak edo haiek jaulkitako
obligazioak ordezkatzen dituzten tituluak.

f) Etorkizun eta aukeren kontratuak eta beste
kontratu batzuk, ekonomia edo obligazio izaerako
partaidetzenak .

II. KAPITULUA

Jarduteko gaitasuna eta eskumenak

7. artikulua. Jarduteko gaitasuna.

1. Nafarroako Parlamentuak autonomia du
ondare arloan, foru lege honetan ezarritakoaren
menpean betiere, eta berari dagokio eskuratzen
dituen ondare eta eskubide guztien gaineko jabe-
tza-ahalmenez baliatzea. Ondare eta eskubide
horiek xede dituzten egintzak Nafarroako Foru
Komunitateko Ondasun eta Eskubideen Inbentario
Orokorrean inskribatuko dira.

2. Nafarroako Foru Komunitateko administra-
zioak ahalmen juridiko osoa du ordenamendu juri-
dikoan ezarritako bitartekoen bidez edozein erata-
ko ondasun eta eskubide eskuratu, eduki eta
xedatzeko, eta baita Nafarroako Foru Komunitate-
ko Ondarea defendatzeko bidezko diren egintzak
gauzatu eta errekurtsoak jartzeko ere.

3. Erakunde autonomoek eta Zuzenbide Publi-
koari loturiko gainerako entitateek edo Foru Komu-
nitatearen administrazioaren menpekoek, haren
aholku edo kontsultarako administrazioak eta
Nafarroako Parlamentuaren menpeko erakundeek,
oro har, ez dute autonomiarik ondasun eta eskubi-
deak eskuratu eta xedatzeko, foru legeetan aurrei-
kusitako salbuespenak ezertan galarazi gabe.

4. Legeria zibilaren arauen arabera jarduteko
ahalmena duten pertsona fisiko edo juridikoek zile-
gi dute ondare arloko negozio juridikoak egitea
Nafarroako Foru Komunitateko administrazioare-
kin.

8. artikulua. Eskumenak.

1. Nafarroako Gobernuari dagokio, ondare gaie-
tan eskumena duen departamentuak proposaturik,
ondare politikaren ildo nagusiak ezartzea.

Nafarroako Gobernuari dagokio, halaber,
3.000.000 eurotik gorako kontratuak egiteko bai-
mena ematea, eta hortik beherakoen kasuan,
berriz, kontratuaren garrantzia dela-eta, ondare
gaietan eskumena duen kontseilariak, Nafarroako
Gobernuari baimena eman dezan haren esku jar-
tzea erabakitzen duenean.

2. Ondare gaietan eskumena duen departa-
mentuari dagokio Nafarroako Gobernuak finkatuta-
ko ondare politika gauzatzea eta Nafarroako Foru
Komunitateko Ondareko ondasun eta eskubideak
modu egokian kudeatzeko irizpideak ezartzea,
bereziki negozio juridiko konplexuetan, baldin eta
zenbait ondare politikatan eragina badute edo
beste administrazio publiko batzuekin elkarlanean
gauzatzen badira, betiere departamentu edo era-
kunde publiko interesatuei entzutea emanda.

Ondorio horietarako, ondare gaietan eskumena
duen departamentuak ordezkariak izan ditzake,
kasuan-kasuan erabakitzen diren baliabide eta
eginkizunekin, Nafarroako Foru Komunitateko
departamentu, erakunde, enpresa, kontseilu, orga-
nismo eta bestelako entitate publikoetan, baldin
eta Nafarroako Foru Komunitatearen ondareko
ondasun eta eskubideak erabiltzen badituzte, zei-
nek ondasun edo eskubide horien administrazio,
kudeaketa eta kontserbazioaz arduratzeko unitate-
ak edo arduradunak izendatu beharko baitituzte,
ondare gaietan eskumena duen departamentuare-

kin beren jarduketak koordinatzeko, esleituak
dituzten baliabideen erabilerarik egokiena eta opti-
mizazioa helburu.

Halaber, ondare gaietan eskumena duen
departamentuak, Nafarroako Foru Komunitatearen
osagai diren edo izatekoak diren ondasun higiezin
eta haien gaineko eskubideei buruzko hitzarme-
nak, kontratuak eta gainerako negozio juridikoak
gauzatu aurretik, eta agindua den moduan, txoste-
na eman beharko du.

3. Ondare gaietan eskumena duen departa-
mentuak du ahalmena Nafarroako Foru Komunita-
tearen ondarea osatzen duten edo osatzekoak
diren ondasun eta eskubideei buruzko hitzarme-
nak, kontratuak eta gainerako negozio juridikoak
gauzatzeko, haien gaineko jabetza-ahalmenez
baliatzeko eta, kasu bakoitzean eskudun diren
organoen bitartez, haren ordezkaritza estrajudizia-
la bere gain izateko, betiere foru lege honetan bes-
terik ezarri ezean.

Hala ere, Nafarroako Gobernuak, ondare gaie-
tan eskumena duen kontseilariak proposaturik,
eskualda diezaieke eskumen hori beste departa-
mentu edo erakunde publiko batzuei, ondasun edo
eskubide horiek afektatu behar zaizkion zerbitzua-
ren berezitasunak kontuan harturik, egoki iruditzen
bazaio.

4. Administrazio jabetza berariazkoak eta
ondare bereiziak kudeatu behar dituzten Nafarro-
ako Foru Komunitateko administrazioko departa-
mentu eta erakunde publikoek beren eskumenen
esparruan gauzatuko dute ondare polítika. Hala
ere, ondasunak politika edo helburu desberdineta-
rako izan daitezkeenean, Nafarroako Gobernuak
behin betiko xedea emanen die, departamentu
edo erakunde interesatuei entzutea eman eta
gero.

Gainerako kasuetan, ondare gaietan eskumena
duen departamentuak emandako zuzentarau eta
jarraibideen arabera gauzatuko dute ondare politi-
ka departamentuek, erakunde publikoek eta gaine-
rako ente publikoek. Hala ere, Nafarroako Foru
Komunitatearen ondareko ondasun eta eskubide-
ak, foru lege honetan ezarritako moduan beren
helburuak betetzeko atxikiak, erabili, administratu,
zaindu, defendatu eta hobetzeko eskumena dute,
ez besterik.

5. Nafarroako ondareko ondasun eta eskubide-
ak auzitegian defendatzeko ordezkaritza lehenda-
karitza gaietan eskumena duen departamentuak
du eratxikia, erregelamenduz ezartzen denaren
arabera.

III. KAPITULUA

Ondare-kudeaketaren printzipioak

9. artikulua. Itunak egiteko askatasuna.

1. Nafarroako Foru Komunitateko administrazio-
ak zilegi du era guztietako ondare-negozio juridi-
koak gauzatzea, tipiko nahiz atipikoak, mistoak
nahiz konplexuak, Zuzenbidean baliozkoak diren
edozein klausula izan ditzaketenak.

2. Zehazki, ondare-ondasun edo eskubideak
eskuratu, ustiatu, besterendu, kargatu, lagatu edo
trukatzera zuzendutako negozio juridikoek jaso
ditzakete hizpaketak, non begiz jo daitekeen alder-
diek negozio juridiko horien xede diren ondasun
edo eskubideei edo administrazio kontratatzailea-
ren ondarearen osagai diren beste batzuei buruz-
ko prestazio osagarriak gauzatzea, eta baita etor-
kizuneko ondasunak ere, betebehar hor iek
betetzea behar bezala bermatua baldin bada.

Haiek prestatu eta esleitzerakoan, negozio
konplexuak espediente bakarrean tramitatuko dira,
eta beren helburu nagusia osatzen duen ondare-
negozio juridikorako arauek gobernatuko dituzte.

10. artikulua. Ondare-negozioen araubide juri-
dikoa.

Ondare-negozio juridikoak, prestaketa eta
esleipenaren aldetik, foru lege honek eta berau
garatzen duten lege edo erregelamendu mailako
xedapenek gobernatuko dute. Haien ondorioak eta
azkentzea foru lege honek eta zuzenbide pribatu-
ko arauek gobernatuko dute.

Jurisdikzio zibilak du eskumena alderdien arte-
an sortutako desadostasunak ebazteko. Hala ere,
bereiz daitezkeen egintza juridikotzat joko dira
kontratuaren prestaketari eta esleipenari buruz
ematen direnak eta, horren ondorioz, administra-
zioarekiko auzien jurisdikzioan aurka egin ahal
izanen zaie, jurisdikzio horri buruzko araudiaren
arabera.

11. artikulua. Kudeaketa planak.

1. Ondare politikak koordinatzeko, administra-
zioaren ondasun berariazkoen edo ondare berezi-
en kudeaketan tartean diren departamentu eta
erakunde publikoek prestatuko dituzte, bakoitzak
bere eskumenen esparruan, ondare politikan
dituzten helburuak betetzeko kudeaketa planen
proiektuak.

Proiektu horietan xeheki jasoko da zer jarduke-
ta nagusi garatu behar diren ondare-ondasun eta -
eskubideak –kudeaketa eratxikia dutenak– ahalik
eta hobekien administratu eta haien erabilera opti-
mizatzeko, eta premia berriak asetzeko, eta horrez
gain haiek burutu bitarteko egutegia, kalkulatutako

gastuak eta aurrekontuko ondorioak, eta baita
garatu beharreko jarduketak modu egokian zehaz-
teko beharrezkotzat jotzen diren datu guztiak ere.

2. Proiektuak ondare gaietan eskumena duen
departamentuari igorriko zaizkio, hark aztertu eta
txostena eman dezan. Hark eragozpenak adieraz-
ten baditu, proiektua prestatzeko eskumena duen
organoak aztertu eta ebatzi beharko ditu, arrazoi-
tuz, eragozpenak eragin dituzten alderdiak.

3. Tramite hori eginik, departamentu interesatu-
ek plan horiek onartuko dituzte, eragozpenak era-
gin dituzten alderdiak aztertu eta horiei buruzko
adostasuna badago.

Desadostasunak jarraitzen badu, plan horiek
onesteko eskumena Nafarroako Gobernuak iza-
nen du, departamentu interesatuak proposaturik.

4. Kudeaketa planei egindako aldaketek, haien
alderdi funtsezkoetan egin bazaizkie, aurreko
idatz-zatietan ezarritako tramiteak jarraituko dituz-
te. Funtsezko gorabeherei buruzkoak badira, edota
eguneratzeak, dagokion gaiaren arabera eskume-
na duen departamentuak onartuko ditu, ondare
gaietan eskumena duen departamentuak txostena
aldez aurretik emanda betiere.

12. artikulua. Administrazio eraikinak optimiza-
tzeko planak.

1. Ondare gaietan eskumena duen departa-
mentuak jarduketa-plan berariazkoak prestatu eta
onets ditzake administrazio erabilera xedatua
duten eraikinen erabilera optimizatzeko eta sortu-
tako premia berriak asetzeko, eraikuntza, eroske-
ta, errentamendu edo ondasun eta eskubideak
eskuratzeko beste edozein negozio juridikoren
bitartez, edo, baita ere, bere higiezinen erabilera
arrazionalizatuz.

Plan horiek prestatzerakoan, kasu bakoitzean
dagokien departamentu edo erakunde publikoen
ordezkariek beren lekua izanen dute.

2. Horretarako, departamentu, erakunde publi-
ko edo foru lege honen 2.2 artikuluak aipatzen
dituen entitateek ondare gaietan eskumena duen
departamentuari higiezinen arloan dituzten premi-
en programa igorriko diote, non sartu beharko bai-
tute erabiltzen dituzten higiezinak okupazio aldetik
duten egoera, plantillaren hazkundearen benetako
aurreikuspena, eta departamentu nahiz erakunde
bakoitzaren higiezinek beren artean edo beste
departamentu eta erakundeekin izan behar dituz-
ten funtzio harremanen azterketa, behar bezala
arrazoitua, eta, egoki iritziz gero, premia horiei
aurre egiteko proposamen bat, nahiz eta horrek ez
duen galaraziko datu edo txosten gehiago eska-
tzea.

3. Ondare gaietan eskumena duen departa-
mentuak, optimizazio jarduketen barnean, okupa-
zio indizeak eta erabiltzeko irizpide oinarrizkoak
ezar ditzake, aplikazio orokor edo aldakorrekoak
izanen direnak bete beharreko premien eta dago-
kion eraikinaren arabera. Halaber, jarraibideak
eman eta arrazionalizazio neurriak proposa ditza-
ke kudeaketa hobetzeko.

4. Administrazioaren erabilerarako eraikinen
erabilera maila finkatzeko, departamentu, erakun-
de publiko edo halakoak afektatu edo atxikiak
dituzten entitateei txostenak eska dakizkieke, eta
baita ikuskapen bisitak egin eta okupatzen dituz-
ten unitateek dituzten langileei buruzko datuak gal-
detu ere.

5. Administrazioaren erabilerako jarduketen
egiaztapen eta kontrolerako, eraikuntza edo zahar-
berritze proiektuak onetsi ahal izateko, ondare gai-
etan eskumena duen departamentuaren adosta-
sun txostena behar da, kostua 300.000 eurotik
gorakoa bada.

6. Optimizazio planak behin onetsiz gero, era-
giten dien departamentu, erakunde eta entitate
guztiak lotetsiko ditu, zeinak behartuak izanen bai-
tira gauzatzera haietan ezarritako jarduketa guzti-
ak, ondare gaietan eskumena duen departamentu-
ak gainbegiraturik eta, beharrezkoa izanez gero,
koordinaturik.

13. artikulua. Kudeaketa sistema bereziak.

1. Ondasunen eskurapena, besterentzea eta
administrazioa gomendatu ahal izanen zaio per-
tsona físiko, juridiko, publiko edo pribatuei, betiere
kontratazio publikoari buruzko foru legerian ezarri-
takoaren arabera. Gomendiotik kanpo gelditzen
dira administrazio ahalmenak gauzatzea berekin
dakarten jarduketak.

2. Ondasun besterentzeetan, aurreikus daiteke
kudeatzeko gomendioa egiten zaion pertsonak
edo entitateak salmentarako finkatutako prezioa
oso osorik edo hein batean aurreratzea, eragiketa
gauzatu eta geroko likidazioaren erreserbarekin.

3. Foru lege honetan negozio juridiko bakoitze-
rako ezarritako moduan, eskumena duen departa-
mentuak zilegi du esparru-akordioak egitea, non
zehaztuko baitira epe jakin batean egin asmo
diren ondasunen eskurapen, besterentze edo
errentamendu eragiketa zehatzetan bete beharre-
ko baldintzak. Esparru-akordioaren babesean egi-
ten diren ondare-eragiketak hartan ezarritako bal-
dintzak aplikatuz eginen dira, eta ez da
beharrezkoa hura burututakoan gauzatuak diren
izapideak berriro egitea.

II. TITULUA

Eskurapena

I. KAPITULUA

Ondasun eta eskubideen eskurapena

1. atala

Ondasun eta eskubideak eskuratzeko

modu eta negozio juridikoak

14. artikulua. Eskurapen moduak.

1. Nafarroako Foru Komunitateko administrazio-
ak edozein titulu juridikoz eskura ditzake ondasun
eta eskubideak, eta bereziki honako hauen bitar-
tez:

a) Legearen eratxikipenez.

b) Kostu bidez, desjabetzeko ahalmena gauza-
tuz ala gabe.

c) Doan, jaraunspenez, legatuz, dohaintzaz
edo administrazio lagapenez.

d) Usukapio, akzesio edo okupazio bidez.

e) Eskualdaketa bidez, eskumenen eskualda-
tzearen, gomendioen edo beste administrazio
publiko batzuen funtzio eskualdatzeen edo eman-
dako zerbitzuen ondoriozkoak badira.

f) Ordenamendu juridikoarekiko zuzena den
beste edozein moduz.

2. Ondasun eta eskubide eskuratuak Nafarroa-
ko Foru Komunitateko jabari publikoan edo priba-
tuan sartuko dira, foru lege honetan ezarritakoare-
kin bat.

15. artikulua. Hutsik dauden higiezinak.

Nafarroako Foru Komunitatearenak dira, foru
lege honen arabera, jaberik ez duten eta bere
lurraldean kokatuak diren higiezinak.

Hala ere, ez da betebeharrik nahiz erantzukizu-
nik sortuko Nafarroako Foru Komunitatearen admi-
nistrazioarentzat jabetza dela-eta, harik eta haiek
bere Ondarean sartu arte, eta betiere foru lege
honen 55. artikuluan xedatutakoaren arabera
dagokion espedientea tramitatu arte.

16. artikulua. Abandonatutako saldo eta gor-
dailuak.

1. Nafarroako Foru Komunitatearenak dira, foru
lege honen arabera, Gordailuen Kutxa Orokorrean
eta kreditu entitateetan, balore sozietate edo
agentzietan edo bestelako edozein finantza-entita-
tetan gordailatutako balore, diru eta gainerako
ondasun higigarriak, hala nola kontu korronteeta-
ko, aurrezki liburuxketako edo establezimendu

horietan irekitako antzeko tresnetan gordailatuak,
baldin eta abandonatuta badaude eta betiere 55.
artikuluan ezarritakoaren arabera tramitatutako
espediente baten izapideak egin ondoren. Ondorio
horietarako, abandonatutakotzat joko dira haiei
buruz interesdunek hogei urteko epean beren
jabetza-eskubidea adierazten duen inolako kudea-
ketarik egin ez dutenean.

2. Gordailu entitateak behartuak dira ondare
gaietan eskumena duen departamentuari gordailu
eta saldo horien berri ematera, departamentu
horren kontseilari titularrak ezartzen duen modu-
an.

3. Ondasun horien kudeaketa, administrazioa
eta ustiapena ondare gaietan eskumena duen
departamentuari dagokio, eta hark zilegi du foru
lege honetan xedatutakoaren arabera besteren-
tzea, kontuan hartuz zer motatako ondasunak
diren.

2. atala

Ondasun eta eskubideak

kostu bidez eskuratzea

17. artikulua. Nahitaezko desjabetzearen
bidezko eskurapena.

1. Desjabetze ahalmena baliatu izanaren ondo-
riozko eskurapenak beren xedapen berariazkoek
gobernatuko dituzte.

Kasu horietan, ondasun edo eskubidea erabile-
ra orokorrera, zerbitzu publikora edo xede eta
eginkizun publikoetara afektatzea desjabetzeare-
kin batera datorrela ulertuko da.

2. Gaiaren arabera eskudun den departamen-
tuak eskuratuko ditu ondasun horiek, eta kontu
eman beharko dio egindakoaz ondare gaietan
eskumena duen departamentuari, Jabetza Erre-
gistroan behar bezala inskribaturiko ordainketa eta
okupazio aktak igorriz, Nafarroako Foru Komunita-
teko ondarearen Ondasun eta Eskubideen Inben-
tario Orokorrean sar ditzan.

3. Alderdiek zilegi dute balio justuaren ordain-
keta gauzaz egin dadin erabakitzea, aldez aurretik
tartean diren ondasunen balorazioa eginda eta
ondare gaietan eskumena duen departamentua-
ren adostasun txostenarekin eta, hala bada, ema-
tekoa den ondasuna atxikia duen departamentu
edo erakunde publikoarenarekin.

4. Itzultze prozeduraren eskaintza eta tramita-
zioa, bidezko denean, desjabetzea egin duen
departamentuak eginen du edo, bestela, ondare
gaietan eskumena duen departamentuak, desja-
betzea egin duenak hala eskatuta, nahiz eta gero
ondasuna beste bati atxiki. Kasu horretan, ondasu-

nak atxiki zaizkion departamentu edo erakundeak
itzultze eskubidea sorrarazi duen kasua gertatu
dela adierazi behar dio desjabetzaileari.

Itzultzea departamentu desjabetzaileak trami-
tatzen badu, ondare gaietan eskumena duen
departamentuaren aginduzko txostena behar da,
itzultzeko ondasun horien balorazioari buruz.

Itzultze eskubidearen aitorpenak berekin dakar
ondasun edo eskubidearen desafektazioa. Hala
ere, itzultzea ez bada gauzatzen, ondasun edo
eskubidearen desafektazioa foru lege honen 70.
artikuluaren arabera eginen da.

5. Desjabetzekoak diren ondasun edo eskubi-
deen zerrendan baldin badaude departamentu
edo erakunde publiko desjabetzailea ez den beste
bati atxikitako Foru Komunitatearen titularitateko
ondasun edo eskubideak, aldez aurretik jabari
publikoko ondasun horien barneko aldaketa trami-
tatuko da, foru lege honetan 72. artikuluan xedatu-
takoaren arabera.

Aurrekoa gorabehera, nahitaezko desjabetzea
egiten bada desjabetzailea ez den beste baten
onuran, ondare gaietan eskumena duen departa-
mentuak desjabetzea bultzatzen duen departa-
mentuaren eskaera arrazoituaren eta, bidezkoa
bada, departamentu interesatuei entzutea eman
ondoren, aztertuko du zein den interes publiko
nagusia eta, egoki iritziz gero, zuzenean besteren-
duko du ukitutako ondasun edo eskubidea. Bai
besterentzea, bai hartarako ukoa arrazoitu egin
behar dira.

6. Desjabetzekoak diren ondasun edo eskubi-
deen zerrendan Foru Komunitatearen titularitateko
ondasun edo eskubideak ageri badira, tartean
diren administrazioen aldez aurreko akordioarekin
jabari publikoko ondasun horien aldaketa tramita-
tuko da, foru lege honen 73. artikuluan ezarritako-
aren arabera, adostutako baldintzetan, ekonomiko-
ak barne.

18. artikulua. Ondasun higiezinen eta higiezi-
nen gaineko eskubideen kostu bidezko eskurape-
na.

1. Ondasun higiezinak edo haien gaineko esku-
bideak kostu bidez eskuratzeko eskumena, boron-
datezkoa betiere, ondare gaietan eskumena duen
departamentuak du, salbu eta foru lege honetan
besterik ezartzen bada, bai bere ekimenez, egoki
iruditzen zaionean higiezin-eragiketaren ezaugarri
bereziak kontuan harturik, dauden premiei edo
egindako aurreikuspenen arabera etorkizunean
sor daitezkeenei aurre egiteko, bai interesa duen
departamentu, erakunde autonomo edo entitate
publikoak egindako eskari arrazoituaren ondorioz.

2. Eskurapena lehiaketa publikoz edo zuzene-
an eginen da, foru lege honek ezarritako kasue-
tan.

3. Lehiaketan, baldintza-agirian ezarritako iriz-
pideak kontuan harturik eskaintzarik hoberena egi-
ten duen lizitatzaileari eginen zaio esleipena,
nahiz eta ez zaion soil-soilik prezioari kasu egingo
eta horrek ez duen ezertan galaraziko Foru Komu-
nitateko administrazioak eman gabe uzteko duen
eskubidea.

4. Zuzeneko eskurapena egin ahal izateko
arrazoi bakarrak hauek dira: higiezin-eragiketaren
ezaugarri bereziak, ase beharreko premien berezi-
tasunak, higiezin-merkatuaren baldintzak, eskura-
tzearen urgentzia edo ondasun edo eskubidearen
egokitasun berezia. Honako kasu hauetan ere zile-
gi da erabakitzea:

a) Eskurapenerako lehiaketa eman gabe geldi-
tzen bada.

b) Eskuratzekoa den ondasun edo eskubidea-
ren jabea beste administrazio publiko bat edo sek-
tore publikoko zuzenbide publiko nahiz pribatuko
edozein pertsona juridiko bat denean.

c) Foru Komunitatearen administrazioaren
jabetzako higiezin baten edo hark beraren gainean
eskubideren bat duen baten mugakide bada.

d) Jabekidetzaren kasuan, jabekide bati onda-
sun baten kuota bat eskuratzen denean.

e) Eskurapena lehentasunezko eskurapen
eskubide bat baliatuz egiten bada.

f) Eskuratu nahi den ondasun edo eskubidea-
ren bakantasuna kontuan harturik, bereziki Espai-
niako Ondare Historikoko eta Nafarroako Kultura
Ondareko ondasunak edo Foru Komunitatearen
ondare bereizien osagai izan daitezkeenak badira.

5. Eskurapen espedientean honako agiri hauek
sartu behar dira:

a) Txosten bat, eskurapena komeni dela arra-
zoitzen duena eta esleipen prozedura zein izanen
den adierazten duena.

b) Baldintza-agiri bat, non ezarriko baitira
alderdien eskubide eta betebeharrak eta kontratua
esleitzeko irizpideak, edo, bestela, higiezinaren
jabearen eskaintza, salmentaren baldintzak jaso-
tzen dituena.

c) Txosten juridiko bat, burutu beharreko nego-
zioaren baldintzak, eta horrekin batera erregistro
eta hirigintza aldetik higiezinak duen egoera azter-
tzen dituena.

d) Kontu-hartzearen fiskalizazioa.

6. Eskurapena interesatuaren eskariz egiten
denean, proposamenari gehitu behar zaio, eskura-
penaren beharra arrazoitzeko txostenaz gain,
dagokion administrazio unitateak egindako adie-
razpen bat, kreditua badela dioena. Kasu horretan,
une egokian, eskaera egin duen departamentu,
erakunde autonomo edo entitate publikoak gastua
onartuko du, eta eskurapenaren zenbatekoa adi-
nako kreditua jarriko du ondare gaietan eskumena
duen departamentuaren esku.

7. Nafarroako Gobernuak baimena eman deza-
ke, ondare gaietan eskumena duen departamentu-
ak proposaturik, eskurapenaren zenbatekoaren
ondarea epeka egin dadin.

19. artikulua. Ondasun higiezinen kostu bidez-
ko eskurapena.

1. Ondasun higigarrien kostu bidezko eskurape-
na kontratazio publikoari buruzko foru legerian eta
hura garatzen duten xedapenetan ezarritakoaren
arabera eginen da.

2. Aurrekoa gorabehera, ondare-kontratutzat
hartuko dira Espainiako Ondare Historikoa eta
Nafarroako Kultura Ondarea osatzen duten edo
osatzekoak diren ondasunen eskurapenak. Kasu
horietan, kultura arloan eskumena duen departa-
mentuak eginen du eskurapena, eta ondasun higi-
ezinak eta higiezinen gaineko eskubideak eskura-
tzeari buruz foru lege honetan xedatutakoa izanen
zaio aplikatzekoa, haien izaerarekin bateragarria
ez den guztian, beraren berariazko araudian eza-
rritako berezitasunak ezertan galarazi gabe.

20. artikulua. Jabetza gorpuzgabeen eskubi-
deen eskurapena.

1. Jabetza intelektual edo industrialeko eskubi-
deen kostu bidezko eskurapena gaiaren arabera
eskuduna den departamentu edo erakunde auto-
nomoak eginen du, eta haren ustiapena ondare
gaietan eskumena duen departamentuari dagokio,
nahiz eta horrek ez duen galaraziko ustiapena
azken horrek erabakitako baldintzetan egitea har-
tan interesatua den departamentuak.

2. Eskubide horien izaerarekin bateragarria ez
den guztian, higiezinen eta haien gaineko eskubi-
deen eskurapenerako, foru lege honetan ezarrita-
koa aplikatuko zaie eskurapen horiei, salbu eta
administrazio kontratu bidez egiten bada; izan ere,
kasu horretan kontratazio publikoari buruzko foru
legeria aplikatuko da.

3. Departamentuek, erakunde autonomoek eta
entitate publikoek beren jardunean sortutako jabe-
tza gorpuzgabeen gaineko eskubideen sorrera eta
egiaztapena eskubide horiek sortu dituen organo-
ak eginen du, jabetza intelektual edo industriala-

ren erregistroen arauetan eskatzen diren formalita-
teez gainerako besterik gabe. Inskripzioa eginda-
koan, ondare gaietan eskumena duen departa-
mentuari jakinaraziko zaio, Nafarroako Foru
Komunitateko ondarearen Ondasun eta Eskubide-
en Inbentario Orokorrean jasota geldi dadin.

21. artikulua. Beste eskubide batzuen kostu
bidezko eskurapena.

Aurreko artikuluetan sartuak ez diren bestelako
edozein eskubideren kostu bidezko eskurapena,
izatearekin bateraezina ez den horretan, higiezi-
nak eta higiezinen gaineko eskubideak eskuratze-
ko ezarritakoari jarraikiz eginen da.

22. artikulua. Berezitasunak ondasun edo
eskubideak eskuratzean.

1. Nafarroako Foru Komunitateak zilegi du lizita-
zio prozeduretan parte hartuz ondasunak edo
eskubideak eskuratzea, haien forma edo bitarteko-
tza edozein delarik ere, bitarteko elektronikoen
bidezko lizitazioa barne. Parte-hartze horretarako
arauak deialdia egiten duen organoak edo entita-
teak ezarriko ditu.

Kasu horretan, aurretiazko espedienteak aski
du adierazpen bat, dagokion administrazio unitate-
ak badela kreditua azaltzen duena, eta foru lege
honen arabera eskumena duen departamentuko
titularraren baimena, zeinak zilegi izanen baitu
Foru Komunitateko administrazioaren ordezkariak
lizitazioan aintzat hartu beharko dituen baldintzak
ezartzea, dela baimena emateko ebazpenean,
dela aparteko espedientean, eta, are hitzez, eta
baita izendapen hori egitea ere, kasu jakin batera-
ko edo modu orokorrean.

Lizitazioa buruturik, Foru Komunitateko admi-
nistrazioaren ordezkariak bere parte-hartzearen
emaitzaren kontuak emanen dizkio eskumena
duen departamentuko titularrari, eta baita parte
hartzeko ezarri zitzaizkion baldintzak bete izanari
buruz ere. Azkenean hartzen den ebazpenak, hala
bada, onartuko du eskurapena, haren atxikipena,
bidezkoa bada, eta Nafarroako Foru Komunitateko
ondarearen Ondasun eta Eskubideen Inbentario
Orokorrean sartzea.

2. Prezioaren zati bat gauzaz ordainduz eskura
daitezke ondasun eta eskubideak, baina hori ez
da eragozpen izanen foru lege honen 35.4. eta 41.
artikuluetan xedatutakoa bete dadin.

3. Halaber, zilegi da etorkizuneko ondasunen
edo proiektaturik edo egiten ari diren eraikinen gai-
neko eskubideak eskuratzea, zeinak eskudirutan
ordaindu ahal izanen diren edo beste ondasun
edo eskubide batzuk, osorik nahiz zatiz, emanez,
betiere arrazoi behar bezala justifikatuak tartean

badira eta ondare gaietan eskumena duen depar-
tamentuak onesten dituen baldintzetan.

23. artikulua. Erakunde autonomoek ondasun
eta eskubideak eskuratzea.

1. Erakunde autonomoek hauek baizik ez ditza-
kete eskuratu:

a) Atxikiak dituzten eginkizun eta xedeak betez,
trafiko juridikora itzultzera doazen ondasun eta
eskubideak.

b) Eratu behar diren erreserben errentagarrita-
suna bermatzeko eskuratzen dituzten ondasunak,
haiek arautzen dituzten xedapenak betez.

c) Ondasun higigarriak, kontratazio administra-
tiboari buruzko foru legerian ezarritakoaren arabe-
ra.

2. Gainerako eskurapenak titulu honetan xeda-
tutakoaren araberakoak izanen dira.

3. atala

Doako eskurapena

24. artikulua. Jaraunspenak, legatuak eta
dohaintzak.

1. Foru Komunitatearen aldeko jaraunspenak,
legatuak edo dohaintzak onartzea, eta baita haiei
uko egitea ere, ondare gaietan eskumena duen
departamentuari dagokio eta eskuratzekoa den
ondasuna atxiki behar zaion departamentu edo
erakunde publikoaren adostasun txostena behar
da aldez aurretik.

2. Eskurapena baldintza edo modu kostu
bidezko batez kargatua bada, nahitaezko baldintza
izanen da ondasunak dituen karga eta zamen
balio osoa ez dadila izan ondasunak berez duena
baino handiagoa, biak tasatu eta gero finkaturik.
Bestela, interes publikoko arrazoi aski frogatuak
baldin badaude baizik ez da onartuko.

3. Jaraunspenak, betiere, inbentario-onuraren
arabera onartu direla joko da. Nafarroako foru
zuzenbide zibilaren menpeko jaraunspenen kasu-
an, Nafarroako Foru Berriko 318. legean xedatuta-
koari atxiki beharko zaio.

4. Ondasun eta eskubideak xede jakin batzuen
afektazioaren baldintzapean edo moduan eskuratu
badira, ulertuko da baldintza hori bete eta burutu
dela hogeita hamar urtez xede horietarako erabili
direnean, nahiz eta gerora interes publikoko bal-
dintza aurreikusi gabeen ondorioz erabiltzen ez
badira ere.

5. Nafarroako Foru Komunitatearen aldeko
legezko oinordetza Nafarroako foru zuzenbide zibi-
laren arauen pean egonen da. Aplikatu beharreko

administrazio prozedura erregelamenduz ezarriko
da.

25. artikulua. Administrazio lagapenak.

1. Foru Komunitateak beste administrazio publi-
ko, erakunde edo entitate loturikoen edo haien
menpekoen doako lagapenez eskura ditzake, gero
haiei bere eskumeneko erabilera edo zerbitzu
publikoa emateko.

2. Baliozkoa izateko, beharrezkoa da ondasun
eta eskubideen lagapena ondare gaietan eskume-
na duen departamentuak onartzea eta aldez
aurretik eskuratzekoa den ondasuna atxikia duen
departamentu edo erakunde publikoaren adosta-
sun txostena behar da.

Besterik ezarri ezean, lagapena egiteko baldin-
tzak betetzeko ezarritako epeak onarpen egunetik
aurrera kontatuko dira.

3. Ondasun higiezinen edo haien gaineko
eskubide errealen doako lagapenak dokumentu
administratiboan formalizatuko dira, zeina aski titu-
lu izanen baita Jabetzaren Erregistroan inskriba-
tzeko, estatuaren ondare-legerian ezarritako bal-
dintzetan.

4. atala

Beste eskurapen modu batzuk

26. artikulua. Usukapio, akzesio edo okupazio
bidezko eskurapena.

Usukapio, akzesio edo okupazio bidezko esku-
rapenak Nafarroako foru zuzenbide zibilari lotuko
zaizkio edo aplikatzekoak diren xedapenei.

27. artikulua. Ondasun eta eskubideak eskura-
tzea beste administrazio batzuek eskualdatuta.

1. Estatuaren zerbitzuei afektatutako ondasun
eta eskubideak Foru Komunitateari eskualdatzean
foru eraentza berrezarri eta hobetzeari buruzko
abuztuaren 10eko 13/1982 Lege Organikoaren lau-
garren xedapen iragankorrean ezarritakoari jarrai-
tuko zaio eta haren xedapen gehigarriei.

2. Foru Komunitateko administrazioak beste
administrazio publiko batzuen gomendioz edo
eginkizun eta zerbitzuen delegaturik egitean,
gomendio edo delegazio hori onesten duen eraba-
kiaren arabera eginen da. Erabaki horietan beste-
rik ezarri ezean, ondasun eta eskubide horiek
administrazio eskualdatzaileari itzuliko zaizkio
hark gomendatu edo delegatutako eginkizun edo
zerbitzuen kudeaketa berriro bere gain hartzen
duenean.

28. artikulua. Ondasunak eta eskubideak
esleitzea eta ordaintzeko ematea epaile baten edo
administrazioaren ebazpen bidez.

1. Nafarroako Foru Komunitateak premiamen-
duzko administrazio prozeduretako esleipenen
ondoriozko ondasun eta eskubideen eskurapenak
tributu arloko foru araudien menpe egonen dira.

2. Nafarroako Foru Komunitateari ondasunak
eta eskubideak esleitzen bazaizkio enbargatutako
ondasunak gauzatzeko exekuzio prozedura baten
ondorioz, esleipen hori Prozedura Zibilaren Legea-
ren pean egonen da.

3. Foru Komunitateari obligazioen ordainketara-
ko edozein eratako ondasun edo eskubideak eslei-
tzen edo lagatzen bazaizkio ebazpen judizial edo
administratiboz, ondare gaietan eskumena duen
departamentuari emanen zaio horren berri, eta
igorriko zaio esleipen horri buruzko autoa, probi-
dentzia edo erabakia, haren identifikazioa, balioes-
pena egin eta Jabetzaren Erregistroan inskriba
dezan eta ondasun eta eskubide esleituen inben-
tario orokorrean sar dezan.

4. Exekutiboak ez diren prozedura judizial edo
administratiboen ondoriozkoak ez diren esleipenak
beren legerian ezarritakoaren eta foru lege hone-
tan xedatutakoaren araupean egonen dira. Araudi
berariazkorik ez bada, Nafarroako Foru Komunita-
tearen aldeko ondasun eta eskubideen esleipene-
tan, honakoari jarraituko zaio:

a) Ezin izanen da Nafarroako Foru Komunitate-
aren aldeko esleipenik egin ondasun gaietan esku-
mena duen departamentuaren aldez aurreko txos-
tenik gabe, eta, horretarako, esleitzekoa den
ondasun edo eskubidearen identifikazio fisiko eta
juridikorako beharrezkoak diren datu eta doku-
mentu guztiak igorriko dizkio hari interesa duen
departamentuak edo erakunde autonomoak.

b) Behin esleituz gero, ondare gaietan eskume-
na duen departamentuari jakinaraziko zaio, 3. ata-
lean ezarritako ondorioetarako.

5. Nafarroako Foru Komunitateko administra-
zioak izanen ditu, prozedura administratibo edo
judizialen ondorioz esleituriko ondasun eta eskubi-
deei dagokienez, foru lege honetan bere ondarea
defendatzeko ezarritako prerrogatibak.

II. KAPITULUA

Ondasunen errentamendua

29. artikulua. Ondasun higiezinen errentamen-
dua.

1. Ondare gaietan eskumena duen departa-
mentuari dagokio, foru lege honek espresuki bes-

terik ezarri ezean, Foru Komunitateak bere helbu-
ruak betetzeko beharrezko dituen ondasun higiezi-
nak errentatzeko kontratuak egitea, bere ekimenez
edo interesa duen departamentu, erakunde auto-
nomo edo entitate publikoaren eskari arrazoitu
baten ondorioz.

Ondare gaietan eskumena duen departamen-
tuari dagokio, halaber, sinatuak diren errentamen-
du kontratuen luzapena, berritzea eta suntsipen
aurreratua erabakitzea, eta baita higiezinaren
organo edo erakunde erabiltzailea aldatzea ere.

2. Azokak, lehiaketak, erakusketak, hautapro-
bak egiteko eta antzeko gertakizunetarako eremu
edo lekuak errentatzeko erabakia departamentu
interesatuak hartuko du, iraupena urte bete luzae-
zina baino gutxiago bada.

30. artikulua. Prozedura.

Ondasun higiezinen errentamendua lehiaketa
publikoz edo zuzeneko kontratazioz eginen da, eta
ondasun horiek eskuratzeko ezarritakoa aplikatuko
da, salbu eta kontratu horien izaerarekin baterae-
zinak diren kontuetan.

31. artikulua. Errentan hartutako ondasunaren
erabilera.

Ondare gaietan eskumena duen departamen-
tuak errentamendu eskubidea higiezina erabiltze-
koa den departamentu edo erakunde autonomoari
atxikiko dio, zeinak bete beharko baititu errentaria-
ri legeak ezartzen dizkion betebeharrak eta hartu
beharko baititu ondasunak duen xedea betetzeko
moduan edukitzeko neurriak.

Errentamendua departamentu edo erakunde
autonomo batek eskaturik egin bada, kontratua
sinatzeak errentamendu eskubidea berari atxiki-
tzea adierazten du inplizituki.

32. artikulua. Kontratuaren suntsiarazpen
aurreratua.

1. Errentan hartutako higiezina erabiltzen duen
departamentu edo erakunde autonomoak hitzartu-
tako mugaeguna edo legezko edo kontratuzko
luzapenen iraungipena baino lehen uztea aurrei-
kusten badu, ondare gaietan eskumena duen
departamentuari jakinaraziko dio bertatik ateratze-
ko aurreikusitako data baino hiru hilabete lehena-
go gutxienez, eta hark, bidezkoa iruditzen bazaio,
jakinarazpen horren berri emanen die beste
departamentu eta erakunde autonomoei, hamar
eguneko epea izanen baitute berei atxikitzeko
eskatzeko.

2. Ondare gaietan eskumena duen departa-
mentuak erabakiko du errentamendua zein depar-

tamentu edo erakunderi atxikiko zaion, edo, beste-
la, kontratua suntsiaraziko du.

3. Kontratuaren suntsiarazpena gertatzen
bada, higiezina atxikia duen departamentu edo
erakunde autonomoak hartuko ditu bere gain
errentamendu kontratuaren suntsiarazpen aurrera-
tuaren ondorioz sor litezkeen ondorio ekonomiko-
ak.

4. Kontratuaren suntsiarazpena erabakitzea
bidezkotzat joko ez balitz, errentamendua atxikia
duen departamentu edo erakunde autonomoak
jarraituko du bere gain hartzean higiezinak sortzen
dituen gastuak eta legeak errentariari ezartzen
dizkion betebeharrak ekitaldi ekonomikoaren buka-
eraraino, salbu eta 74.6 artikuluan ezarritakoa..

33. artikulua. Kontratu mistoak.

Erosketa-aukerarekiko errentamendu kontratu-
ak eta gainerako ondasun higiezinak errentatu eta
eskuratzeko kontratu mistoak, eskumen eta proze-
dura arauei dagokienez, ondasun higiezinak esku-
ratzeko ezarritakoen pean egonen dira.

Kontratu horiek errentamendu kontratutzat joko
dira Nafarroako Ogasun Publikoari buruzko Foru
Legean aurreikusitakoaren ondorioetarako.

34. artikulua. Ondasun higigarrien errenta-
mendua.

Ondasun higigarrien errentamenduak, eroske-
ta-aukerarekin nahiz gabe, eta finantza-errenta-
menduak kontratazio publikoari buruz foru legerian
ezarritakoaren arabera eginen dira, salbu eta
Espainiako Ondare Historikoaren edo Nafarroako
Kultura Ondarearen osagai badira; izan ere, ordu-
an foru lege honetan ondasun higiezinak eta higie-
zinen gaineko eskubideak eskuratzeari buruz eza-
rritakoa aplikatuko baita, haien izaeraren arabera
bateragarria den guztian, beren araudi berariazko-
an ezarritako berezitasunak ezertan galarazi gabe.

III. TITULUA

Besterentzea eta lagapena

I. KAPITULUA

Ondasun eta eskubideak besterentzea

35. artikulua. Ondare-ondasun eta -eskubide-
ak besterentzea.

1. Nafarroako Foru Komunitateko ondare-onda-
sun eta -eskubideak besterendu ahalko dira, leku-
aldatzeko edozein negozio juridiko, kostu bidez-
koa, erabiliz, ohikoa nahiz atipikoa izan, kapitulu
honetan aurreikusitako mugekin eta baldintzekin.

2. Ondasunak haien jabetza aldi baterako erre-
serbatuz besterentzea erabaki ahalko da, interes
publikoarentzat komenigarritzat jotzen denean.
Aldi baterako erabilera hori errentamendu kontra-
tuak edo besterendutako ondasunen erabilerarako
gaitzen duten beste edozein kontratu eginez gau-
zatu ahalko da; kontratu horiek besterentzeko
negozioaren aldi berekoak izan beharko dira, eta
lehia eta prozedura arau berberen menpe egon.

3. Organo eskudunak salmentaren prezioa
gerora ordaintzea onartu ahalko du, gehienez ere
hamar urtera, betiere ebazpenerako eskakizun
esplizitua ezarririk, geroratutako zenbatekoen
ordainketa behar beste ziurtatzen bada hipoteka,
banku-abal, kauzio aseguru edo merkatuan ohikoa
den behar besteko berme baten bidez. Kasu
horretan, organo eskudunak ezarriko du geroratu-
tako zenbatekoei aplikatzekoa izanen zaien intere-
sa, diruaren legezko interesetik gorakoa betiere.

4. Salmenta-prezioaren zati baten ordainketa-
rako beste ondasun edo eskubide batzuk ematea
onartu ahalko da, horiek tasatu eta tasazioa espe-
dientean jaso ondoren.

36. artikulua. Ondasun higiezinak eta higiezi-
nen gaineko eskubideak besterentzea.

1. Ondarearen arloko eskumena duen departa-
mentuarena da ondasun higiezinak eta higiezinen
gaineko eskubideak besterentzeko eskumena.

2. Higiezina edo higiezinen gaineko eskubidea
besterendu aurretik haren egoera fisiko eta juridi-
koa argitu beharko da eta Jabetzaren Erregistroan
inskribatu, bidezkoa bada.

Nolanahi ere, aurreko idatz-zatian xedatutakoa-
ri lotu gabe, Foru Komunitatearen titularitatekoak
diren ondasunetatik bereizi beharreko ondasunak
besterendu ahalko dira, bai eta inskribatu edo
mugatzeko tramitean daudenak edo kargak dituz-
tenak ere, inguruabar horiek eskuratzaileari jakina-
razten bazaizkio eta hark onartzen baditu.

3. Edozein kasutan, besterendu aurretik onda-
suna tasatu eta tasazio hori espedientean jaso
beharko da. Tasazioan, kontuan hartu beharko da
ondasuna politika sektorialak gauzatzeko erabiliko
dela, baldin eta horrek besterentze-prezioa muga-
tu badezake..

37. artikulua. Ondasun higiezinak eta higiezi-
nen gaineko eskubideak besterentzeko moduak.

1. Ondasun higiezinak eta higiezinen gaineko
eskubideak, oro har, enkante bidez besterenduko
dira, dirutan adierazitako hasierako prezio batekin
eta gora eginez; prezio altuena eskaintzen duen
lizitatzaileari esleituko zaio.

2. Lehiaketa erabili ahalko da prezioa ez dene-
an besterentzeko irizpide bakarra eta, batez ere,
baldintza-agiriak aukera ematen dionean lizitatzai-
leari prezioaren zati bat gauzatan ordaintzeko, edo
besterendu beharreko ondasun higiezina edo higi-
ezinen gaineko eskubide erreala esleipen-hartzai-
leak interes orokorreko helburuetarako erabiltzen
badu.

3. Zuzeneko besterentzea erabaki ahalko da
kasu hauetan:

a) Eskuratzailea beste administrazio publiko
edo erakunde publiko bat denean edo administra-
zio publikoen menpeko beste ente bat.

b) Eskuratzailea irabazi asmorik gabeko entita-
te bat denean edo legezko aitorpena duen eliza,
konfesio edo komunitate erlijioso bat, eta ondasu-
na edo eskubidea interes orokorreko helburuetara-
ko erabili behar bada.

c) Higiezina beharrezkoa denean aurreko
idatz-zatietan aurreikusitakoez beste pertsona
batek interes orokorreko helburu bat bete dezan;
espedientean justifikatu beharko da lehiaketa sus-
tatzea ez dela komeni.

d) Besterentzeko sustatutako enkantea edo
lehiaketa eman gabe deklaratzen denean, edo
huts egiten badute esleipen-hartzaileak bere bete-
beharrak ez betetzeagatik, betiere lizitaziotik urte-
bete baino gehiago iragan ez bada. Kasu horietan,
esleipena hurrengo balorazio onena lortu duen
lizitatzaileari eginen zaio edo, halakorik ezean,
zuzeneko besterentzea erabaki ahalko da, lizita-
zioaren hasierako baldintzak edo esleipena egin
zenekoak funtsean aldatzen ez badira.

e) Industrialdeko lurzatiak direnean, edo Nafa-
rroako Gobernuak sustatutako ezarpen berezieta-
rako lurzorua.

f) Hiri lurzatiak izan eta, itxuragatik nahiz heda-
dura txikiagatik, hirigintza planeamenduaren ara-
bera bertan eraikitzerik ez dagoenean, eta jabe
mugakide bati saltzen bazaio. Ondasun mugakide-
ak bat baino gehiago izanez gero, besterentzea
eginen da halako moduan non ateratzen diren lur-
zatiak txosten tekniko batek lurzorua antolatzeko
ezarriko duen irizpide arrazoizkoenaren arabera-
koak izanen baitira.

g) Landa finkak direnean, ekonomikoki ustiatu
daitekeen azalera osatzen ez dutenak, edo haien
izaerarekin bat datorren erabilera izaterik ez dute-
nak, eta jabe mugakide bati saltzen bazaizkio.
Ondasun mugakideak bat baino gehiago izanez
gero, azalera txikieneko lursail mugakidearen jabe-
ak izanen du lehentasuna.

h) Ondasun edo eskubidearen titularrak bi jabe
edo gehiago direnean, eta jabekide bati edo
gehiagori saltzen zaienean.

i) Lege xedapenez aitorturiko lehentasunez
eskuratzeko eskubide bat duen bati saltzen zaio-
nean.

j) Salbuespeneko arrazoiengatik komenigarri-
tzat jotzen denean higiezinaren okupatzaileari sal-
tzea.

4. 3. idatz-zatiko f), g) eta h) letretako kasuetan,
baldintza berdinetan, eta adostasunik ez badago
jabeen edo jabekideen artean, besterentzea pre-
zio altuena eskaintzen duenaren alde eginen da,
eta berdinketarik egonez gero zozketaz erabakiko
da.

5. Besterentzeko modua edozein motatakoa
izanik ere, sistema elektronikoak erabili ahalko dira
esleipenerako.

38. artikulua. Ondasun higiezinak eta higiezi-
nen gaineko eskubideak besterentzeko prozedura.

1. Ondasun higiezinak eta higiezinen gaineko
eskubideak besterentzeko prozedura ondarearen
arloko eskumena duen departamentuak tramitatu-
ko du. Espedientean honakoak egonen dira: txos-
ten bat, justifikatzeko ondasuna edo eskubidea ez
dela beharrezkoa erabilera orokorrerako edo zerbi-
tzu publikorako eta ez dela komeni hura ustiatzea;
baldintza-agiri bat, aldeen eskubideak eta betebe-
harrak, bete behar den prozedura eta esleipenera-
ko kontuan hartu beharreko irizpideak bertan eza-
rririk; txosten juridiko bat eta kontu-hartzailetzaren
fiskalizazioa.

Baldintza-agiritik kanpo gelditu daiteke esleitu-
tako kontratua hirugarrenei lagatzeko aukera, eta
xedatzeko debekuak edo mugak ezarri ahalko
zaizkio eskuratzaileari edo esleipen-hartzaileari.

2. Besterentzearen hasierako prezioa egindako
tasazioarekin bat finkatuko da.

3. Esleipen-prozeduretan parte hartzeko, bai
enkante bai lehiaketa bidezkoetan, lizitazioaren
hasierako prezioaren 100eko 25eko bermea jarri
beharko da aurretik, salbu eta organo eskudunak
salbuesten badu espresuki, eta horretarako arra-
zoiak espedientean jaso beharko dira.

4. Prozeduraren lizitazio iragarkia Nafarroako
Kontratazio Atarian argitaratuko da eta publizitatea
ziurtatuko duen beste edozein bitartekotan.

5. Lizitazio iragarkia behin egin ondoren, proze-
dura eten edo bertan behera uzteko ebazpen arra-
zoitua beharko da, lizitatzaileentzat inolako esku-
biderik sortu gabe.

39. artikulua. Ondasun higigarrien besteren-
tzea.

1. Ondasun higigarrien besterentzeei foru lege
honen 38. artikuluan ezarritako prozedura arauak
aplikatuko zaizkie, horien izaerarekin bateraezinak
ez diren guztian.

2. Zuzeneko besterentzea erabaki ahalko da
ondasunen unitate balioa 15.000 eurotik behera-
koa bada, ondasun zaharkituak, galkorrak edo
erabilerak hondatuak direnean eta foru lege honen
37.3 artikuluan aurreikusitako kasuetako bat suer-
tatzen bada. Kasu horietan, espedientean frogatu
beharko da gutxienez hiru eskaintza kontsultatu
direla, hala egin daitekeenean.

3. Ondasuna aprobetxamendurako erabilgarria
ez denean edo haren balio ekonomikoa txiki-txikia
denean, hura atxikia duen departamentuak, era-
kunde publikoak edo menpeko edo lotutako entita-
teak birziklatu, suntsitu, baliogabetu edo eramatea
erabaki ahalko du, ondarearen arloko eskumena
duen departamentuari jakinarazi ondoren.

40. artikulua. Eduki ekonomikoko beste esku-
bide batzuk besterentzea.

Jabetza intelektual edo industrialeko eskubide-
ak eta aurreko artikuluetan ageri ez den beste
edozein eskubide besterentzea ondare gaietako
eskumena duen departamentuak erabakiko du,
kapitulu honetan ondasun higiezinetarako ezarrita-
ko prozedurekin eta moduekin bat, haien izaerare-
kin bateragarriak diren guztian.

41. artikulua. Ondasun eta eskubideen trukea.

1. Foru Komunitatearen ondareko ondasun eta
eskubideak beste batzuekin trukatu ahalko dira,
baldin eta trukatu nahi diren ondasun edo eskubi-
deen balioen arteko aldea balio altuena duenaren
erdia baino txikiagoa bada. Balioen arteko alde
hori, baldin badago, dirutan edo beste ondasun
edo eskubide batzuk emanez ordainduko da.

Aldea handiagoa balitz espedientea besteren-
tze gisa tramitatuko da, eta prezioaren zati bat
gauzatan ordainduko.

2. Aurreko idatz-zatian xedatutakoa gorabehe-
ra, behar bezala frogatutako interes publikoko
arrazoiengatik, beste administrazio publiko batzue-
kin egiten diren trukeetan ordain hori baztertu
ahalko da, trukatu beharreko ondasun eta eskubi-
deen balioen arteko aldea balio handiena duena-
ren 100eko 10etik beherakoa bada.

3. Trukea erabakitzeko eskumena ondare gaie-
tan eskumena duen departamentuarena da.

4. Trukea zuzeneko esleipen bidez gauzatuko
da. Nolanahi ere, higiezinen edo eskubideen tru-
kerako eskaintzak aurkeztea eskatu ahalko da, eta
horretarako jendearentzako gonbita eginen da,
Nafarroako Kontratazio Atarian argitaratuta edo
egokitzat jotzen den beste edozein hedabidetan.
Kasu horretan, esleipen-hartzailea aldez aurretik
egindako baldintza-agirian ezarritakoarekin bat
hautatuko da.

5. Foru Komunitateko administrazioak truke
bidez eskuratu ahalko ditu etorkizuneko higiezinak
edo eraikitzen ari direnak, trukea erabakitzen
denean zehazturik baldin badaude edo zehazteko
modukoak badira, onesten diren baldintza berari-
azkoetan.

Edozein kasutan ere, saltzaileak, zuzenbidean
onartutako edozein bide erabiliz, behar adina ber-
matu beharko du bere betebeharrak beteko ditue-
la. Bermea ez da kenduko etorkizuneko ondasuna
erreala izan arte eta aldeek ezarritako betebeha-
rrak bete arte.

42. artikulua. Auzipeko ondasunak.

1. Nafarroako Foru Komunitatearen ondareko
ondasunak edo eskubideak, auzipean daudenak,
baldintza hauek betez gero besterendu ahalko
dira:

a) Besterentzea lehiaketa edo enkante bidez-
koa denean, baldintza-agirian espresuki eta xehe-
tasunekin aipatuko dira ondasunari eragiten dion
auziko xedea, aldeak eta erreferentzia, eta aurrei-
kusi beharko da esleipen-hartzaileak bere gain
hartu beharko dituela osotara auziak berekin ekar
ditzakeen arriskuak eta ondorioak.

b) Zuzeneko besterentze edo trukeetan, esku-
ratzaileak auziko xedearen eta norainokoaren berri
baduela eta hark berekin dakartzan ondorioak eta
arriskuak bere gain hartzen dituela egiaztatzen
duen dokumentazioa agerrarazi beharko da espe-
dientean.

2. Auzia besterentzeko prozedura behin hasi
ondoren gertatzen bada eta, besterentzea une
horretan lizitazioaren fase batean egoteagatik, ezi-
nezkoa bada aurreko idatz-zatian ezarritakoa
betetzea, prozedura behin-behinekoz etenen da
eta, etena kendu ondoren, jarduketak atzeratu
ahalko dira idatz-zati horretan adierazitakoa bete-
tzeko bide ematen duen fasera arte, edo besteren-
tzea bertan behera utzi ahalko da eta prozedura
amaitutzat eman, kalte-ordainerako inolako bete-
beharrik sortu gabe.

3. Ondorio horietarako, ondasuna auzipekotzat
joko da besterentzeko eskumena duen organoak

formalki dakienean kasuan kasuko auzialdian
egintza bete dela eta zein den haren edukia.

43. artikulua. Erakunde autonomoek ondasun
eta eskubideak besterentzea.

1. Erakunde autonomoek hauek baizik ez ditza-
kete besterendu:

a) Bere gain dituzten eginkizunak betez trafiko
juridikora itzultzeko asmoarekin eskuratu dituzten
ondasunak.

b) Eratu behar diren erreserben errentagarrita-
suna bermatzeko eskuratutako ondasunak, haiek
arautzen dituzten xedapenak betez.

c) 300 eurotik beherako unitate balioa duten
gorputzezko ondasun higigarriak.

2. Gainerako besterentzeak titulu honetan
xedatutakoaren araberakoak izanen dira.

II. KAPITULUA

Ondasun eta eskubideen doako lagapena

44. artikulua. Ondasun higiezinen eta higiezi-
nen gaineko jabetzaren doako lagapena.

1. Nafarroako Foru Komunitateko ondareko
ondasun higiezinen eta higiezinen gaineko eskubi-
deen jabetza ondare gaietan eskumena duen
departamentuak dohainik laga diezaieke, erabilera
publikorako edo interes soziala duten beste helbu-
ru batzuetarako, beste administrazio publiko
batzuei eta haien erakunde publikoei eta Nafarroa-
ko Foru Komunitateko administrazioaren fundazio
publikoei, espediente bat tramitatu ondoren; espe-
diente horretan proposamenaren txostena, txosten
juridikoa eta kontu-hartzailetzak eginiko fiskaliza-
zioa jasoko dira.

2. Lagapenean, egokitzat jotzen diren baldin-
tza, muga edo berme guztiez gain, honako alderdi
hauek ere jaso beharko dira:

a) Ondasunak zertarako erabili behar diren.

b) Erabilera edo zerbitzua ezartzeko eguna,
eta ondasuna edo eskubidea zer jardueratarako
eskatu zen, jarduera horri eusteko betebeharra
lagapenaren epe osoan.

c) Ondasuna edo eskubidea hirugarrenen alde
besterendu edo kargatzeko debekua.

d) Lagapenaren epea, luzapenak egitea ukatu
gabe, gehienez ere laurogeita hemeretzi urtekoa,
luzapenak barne. Lagapen-hartzaileak onarpena
egiten duen unean hasiko da epea; onarpenerako
ere epe bat ezarriko da.

3. Lagatako ondasun eta eskubideak aurreiku-
sitako helburuetarako baizik ez dira erabiliko, eza-

rritako moduan eta baldintzetan, non ez diren
aldeak ados jartzen.

Ondare gaietan eskumena duen departamen-
tuak kontrolatuko du lagatako ondasun edo esku-
bideak aurreikusitako helburuetarako aplikatzen
direla, baina lagapen-hartzaileek erabilera hori fro-
gatzeko eskatzen zaizkien datu edo dokumentu
guztiak igorri beharko dizkiote departamentuari.

4. Lagatako ondasunak edo eskubideak laga-
pen egintzan adierazitako epean ez badira erabil-
tzen aurreikusitako helbururako, edo ondoren
horretan erabiltzeari uzten badiote, ezarritako bal-
dintzak betetzen ez badira edo mugaeguna ailega-
tzen bada, lagapena suntsiarazitzat joko da eta
ondasunak edo eskubideak Nafarroako Foru
Komunitatera itzuliko dira, libre eta doan; Foru
Komunitateak eskubidea izanen du lagatako onda-
sunek jasandako murrizketa edo kalteek, baleude,
egiten duten balioa jasotzeko, horien tasazioa egin
ondoren, eta ez da kalte-ordainik emanen laga-
pen-hartzaileak ezarritako baldintzak betetzeko
izandako gastuengatik.

5. Lagapenaren xedea ondasun higiezinak edo
horien gaineko eskubide errealak badira, lagapen-
hartzailearen aldeko idazpena eginen da Jabetza-
ren Erregistroan, eta lagapenak ez du ondoriorik
izanen baldintza hori betetzen ez den bitartean.

Inskripzioan agerraraziko da ondasunak zerta-
rako erabili behar diren eta lagapenak berekin
dakartzan beste baldintza eta karga guztiak, bai
eta horiek ez betetzeak lagapena suntsiaraztea
ekar dezakeela ohartaraztea ere.

6. Lagapena suntsiaraztea eta ondasuna edo
eskubidea itzultzea erabakitzen duen ebazpena
aski arrazoi izanen da hura Jabetza Erregistroan
edo bidezkoak diren erregistroetan inskribatzeko,
bai eta murrizketen edo kalteen zenbatekoa erre-
klamatzeko ere, itzulketaren erabakia betearazten
den unean gaurkotua.

7. Lagapena eta itzulketa, hala gertatzen dene-
an, Nafarroako Foru Komunitateko ondarearen
Ondasun eta Eskubideen Inbentario Orokorrean
agerraraziko dira.

45. artikulua. Ondasun higiezinen eta higiezi-
nen gaineko eskubideen erabileraren doako laga-
penak.

1. Ondare-ondasun higiezinen edo haien gaine-
ko eskubideen erabilera dohainik laga diezaieke
ondare gaietan eskumena duen departamentuak
beste administrazio publiko batzuei eta haien era-
kunde publikoei, sozietate eta fundazio publikoei
edo irabazi asmorik gabeko entitateei, erabilera
publikoko edo interes sozialeko helburuetarako.

2. Foru lege honen 44. artikuluko 2., 3., 4., 5.,
6. eta 7. idatz-zatietan xedatutakoa aplikatuko zaie
lagapen horiei.

3. Lagapen-hartzaileen eskubideak eta betebe-
harrak foru lege honek eta Nafarroako Foru Berri-
an erabilerari eta, ordezko izaeraz, usufruktuari
buruz jasotako xedapenek arautuko dituzte.

46. artikulua. Ondasun higigarrien eta eskubi-
de gorpuzgabeen doako lagapenak.

1. Ondare-ondasun higigarrien eta eskubide
gorpuzgabeen jabetza edo erabilera dohainik laga
ahalko ditu ondare gaietan eskumena duen depar-
tamentuak, eta kasu horretan aurreko artikuluetan
xedatutakoa, aplikatuko da, salbu eta ondasun edo
eskubide horien izaerarekin bateraezina den guzti-
an.

2. Halere, ondasun higigarrien kasuan eta
haien izaerari begira, ezarri ahalko da behin erabi-
lerari eusteko jartzen zaien epea amaituta, modua
betetzat joko dela, eta lagapena huts eta soila iza-
nen da hortik aurrera.

IV.TITULUA

Ondarearen babesa eta defentsa

I. KAPITULUA

Ondare-inbentarioa

eta erregistro-araubidea

47. artikulua. Ondasun eta Eskubideen Inben-
tario Orokorra.

1. Nafarroako Foru Komunitateko ondarearen
Ondasun eta Eskubideen Inbentario Orokorrean
haren titularitateko ondasun eta eskubide guztiak
sartuta egonen dira, zerbitzu publikoak betetzeko
behar diren ondasun higigarriak -atxikiak dituzten
departamentuek, erakunde publikoek edo entitate-
ek haien kontrola egitea galarazi gabe- eta erakun-
de publikoek ondareko trafiko juridikora itzultzeko
edo hornikuntzen edo legez nahitaez eratu behar
dituzten beste erreserba batzuen estaldurarako
erosi dituztenak izan ezik.

Halere, Nafarroako Gobernuak, ondare gaietan
eskumena duen departamentuak proposaturik,
inbentario orokorrean ondasun higigarri guztiak
edo ezaugarri jakin batzuk dituztenak sar daitezen
erabaki ahalko du, adierazten diren baldintzak
betez gero.

2. Oro har, inbentario orokorrean honakoak
idatziko dira: ondasun higiezinak eta haien gaine-
ko eskubideak, jabetza gorpuzgabearen eskubi-
deak, higigarrien baloreak, merkataritzako sozie-
tateen kapitaleko akzioak eta partaidetzak edo

sozietate horiek jaulkitako obligazioak ordezka-
tzen dituzten tituluak, eta etorkizun eta aukeren
kontratuak eta partaidetza ekonomiko edo obliga-
ziozkoak.

3. Ondasun edo eskubideen araudi berariazko-
ak hala eskatzen duenean, horien inbentarioa
bereizirik eginen da, ondasun motaren arabera
aplikatzekoa zaien legeria sektorialarekin bat,
baina ezertan galarazi gabe ondare gaietan esku-
mena duen departamentuari igortzea, inbentario
orokorrean sar ditzan.

48. artikulua. Eskumenak.

1. Ondare gaietan eskumena duen departa-
mentuak eratu, gaurkotu eta zainduko du inbenta-
rio orokorra, bai eta baloratuko ere Foru Komunita-
teko ondarea osatzen duten ondasunak eta
eskubideak, ondare bereiziak kudeatzeko eskume-
na duten departamentuen betebeharra ezertan
ukatu gabe.

2. Departamentuek eta erakunde publikoek
atxikiak dituzten ondasun eta eskubideen katalogo
etengabe gaurkotua izanen dute, eta ondare gaie-
tako eskumena duen depar tamentuari igorri
beharko diote katalogo hori urte bakoitzeko lehen
hiruhilekoan.

3. Kontabilitate publikoaren arloko eskumena
duen departamentuak idatziko du informazioa,
Kontabilitate Publikoaren Plan orokorraren arabera
bertako errubriketan idatzoharrak egin beharra
dakarten eragiketak gauzatzeko behar duenarena
alegia.

49. artikulua. Inbentario orokorreko inskripzio-
aren edukia eta kontrola.

1. Ondasun eta eskubide bakoitzari buruz,
haren identifikazioaren, egoera juridikoaren eta
ematen zaien erabilera edo xedearen berri izateko
behar diren datuak islatuko dira beti, bai eta onda-
re gaietan eskumena duen departamentuari iritziz
haien kudeaketa eta administrazio egokietarako
beharrezkoak direnak ere.

2. Ez da Nafarroako ondareko ondasun eta
eskubideen kudeaketa edo xedapen egintzarik
betetzerik izanen inbentario orokorrean behar
bezala inskribaturik ez badaude.

Inbentarioan egon beharreko ondasun edo
eskubideak bertan sartu, bertatik kendu edo
beste edozein modutan aldatzeari buruzko datu-
ak egiaztatzea Foru Komunitateko administra-
zioaren Kontu-hartzailetza Orokorrak betetzen
duen finantza kontrolaren barruan sartuko da,
Nafarroako Ogasun Publikoari buruzko araudia-
rekin bat.

Nafarroako Parlamentuko A.O. / VI. legegintzaldia 38. zk. / 2007ko apirilaren 16a

21



50. artikulua. Inbentarioa eratu eta gaurko-
tzea.

Foru lege honen 2.2. artikuluak aipatzen dituen
departamentuak, erakunde publikoak eta entitate
publikoak beharturik daude eskuratzen dituzten
edo atxikiak dituzten ondasun eta eskubideei
buruzko informazioa ematera ondare gaietan
eskumena duen departamentuari, inbentario oro-
korra eratu eta gaurkotzeko behar duena, eta
ondasun eta eskubide horiei buruzko egintza,
ekintza edo negozio guztiak jakinarazi behar dizki-
ote, eskubide eta ondasunen egoera fisikoari, juri-
dikoari edo erabilerari edo helburuari eragiten
badiete.

Horretarako, ondare gaietan eskumena duen
departamentuak inbentario orokorra eratu eta
gaurkotzeari buruzko jarraibideak eman ahalko
ditu eta beharrezkotzat jotzen dituen dokumentu
edo datu guztiak eskatu.

51. artikulua. Inbentario orokorraren izaera.

Nafarroako Foru Komunitateko ondarearen
Ondasun eta Eskubideen Inbentario Orokorra ez
da erregistro publiko bat, eta haren datuak Nafa-
rroako Foru Komunitateko administrazioaren barne
kudeaketarako eta politikak zehazteko informazio
lagungarria dira, 52. artikuluko 4. idatz-zatian eza-
rritakoa ukatu gabe.

Bertan islaturiko datuek ez dute ondoriorik iza-
nen hirugarrenekiko eta ezin izanen dira erabili
eskubideez baliarazteko Foru Komunitateko admi-
nistrazioan.

52. artikulua. Erregistroan inskribatzea.

1. Ondare gaietan eskumena duen departa-
mentuak eta ondare bereizien titular diren departa-
mentuek kasuan kasuko jabetza erregistroetan
inskribatu beharreko ondasun eta eskubide inben-
tariagarriak inskribatzeko eskatu beharko dute, bai
eta horiei dagozkien eta erregistroetan sarbidea
duten egintza eta kontratu guztiak ere, aplikatze-
koa den legeriari jarraikiz eta 17.2 artikuluan xeda-
tutakoa ukatu gabe.

2. Departamentu eta erakunde publikoek susta-
tu beharko dute ondasunak eta eskubideak jabe-
tza industrial edo intelektualeko erregistroetan edo
merkataritzako erregistroan inskriba daitezen,
dagokien moduan, eta horren berri eman beharko
diote ondarearen arloko eskumena duen departa-
mentuari.

3. Inskribatu beharreko ondasun higiezinen
edo eskubide erreal eta pertsonalen jabetza froga-
tzen duten tituluak hipotekei buruzko legeei jarrai-
kiz inskribatuko dira Jabetzaren Erregistroan, eta

Estatuko Ondareari aplikatzekoak zaizkion arauek
eta foru lege honen aurreikuspenek zuzenduko
dituzte.

4. Inskribatzeko jabari titulurik ez badago, hipo-
tekei buruzko legerian xedatutakoari lotuko zaio,
eta inskribatzeko aski izanen da inbentario oroko-
rrean jasota dagoela egiaztatzen duen ziurtagiri
administratiboa, inbentarioaz arduratzen denak
emana.

Era berean, ziurtagiri administratibo bidez eta
hipotekei buruzko legerian aurreikusitakoarekin
bat, inskribatu ahalko dira hiri finketako mugake-
tak, obra berriari buruzko deklarazioak, eta jabetza
horizontaleko hobekuntzak eta banaketak eta,
hirugarrenei eragiten ez badiote, Nafarroako Foru
Komunitateko finkak elkartu, banatu, erantsi edo
bereiztea.

5. Jabetza Erregistroan Foru Komunitatekoekin
mugakide diren finken azalera-soberakinak inskri-
batzen direnean, erregistratzaileak ondare gaietan
eskumena duen departamentuari jakinarazi behar-
ko dio, ofizio baten bidez, hipotekei buruzko legeri-
an aurreikusitako jarduketak galarazi gabe; ofizio
horretan inskripzioa noren alde egin zen, finkaren
deskripzioa eta inskribatutako azalera handitzea
adieraziko dira. Foru Komunitatekoekin mugakide
diren finken immatrikulazioa gertatuz gero ere jaki-
narazpen hori bera egin beharko da.

Era berean, jabetzako erregistratzaileek, jaki-
nez gero Foru Komunitateko ondasunak daudela
behar bezala inskribatu gabe, ondare gaietako
eskumena duen departamentura joko dute, bidez-
koak diren ondorioetarako.

II. KAPITULUA

Ahalmenak eta prerrogatibak

ondarearen defentsan

53. artikulua. Ahalmenak eta prerrogatibak.

Nafarroako Foru Komunitateko administrazioak
ahalmen hauek ditu Nafarroako ondarearen babe-
serako:

a) Ikertzeko eta ikuskatzeko ahalmena.

b) Mugatzeko ahalmena.

c) Jabetza berreskuratzeko ahalmena.

d) Maizter-iraizpen administratiborako ahalme-
na.

54. artikulua. Nafarroako Foru Komunitateko
ondarearen defentsan laguntzeko betebehar oro-
korra.

1. Pertsona fisiko eta juridikoek Nafarroako
ondareko ondasun eta eskubideak ikertu, defendi-

tu eta babesten laguntzeko betebeharra dute, bai
eta, Foru Komunitateko administrazioak eskatuta,
dauzkaten datuak, agiriak edo txostenak ematekoa
eta horiei buruzko ikuskapenak eta beste ikerlan
batzuk egitea erraztekoa ere. Era berean, organo
eta zerbitzu administratiboetan agertu beharko
dute hala eskatzen zaienean.

2. Nafarroako administrazio publikoek lagundu
behar dute Nafarroako ondareko ondasun eta
eskubideak ikertzen, defenditzen eta babesten,
batez ere jabari publikokoak direnean. Horretara-
ko, organo eskudunei eskumenak betetzeko behar
dituzten informazioa eta laguntza emanen dizkiete.

Era berean, ondare gaietan eskumena duen
departamentuari jakinaraziko dizkiote Foru Komu-
nitateko ondasun eta eskubideei kalte egin diezai-
oketen egitateak eta jarduketak, haren jarduketa
esparruan gertatuak badira, bai eta ondasun eta
eskubideak ukitu ahal dituzten hirigintza eta azpie-
gitura jarduketak ere, horiek onetsi eta gauzatu
aurretik.

3. Agintariak, funtzionarioak edo gainerako per-
tsonak, Foru Komunitateko administrazioan duten
kargua edo zerbitzua dela medio, ondasun eta
eskubideen titularitateetan nahasketa dagoela,
administrazio hori parte izanik, edo legez kanpoko
okupazioa edo ondareari kaltea ekar diezaiokeen
beste edozein jarduketa dagoela jakinez gero,
beharturik daude ondare gaietako eskumena duen
departamentuari horren berri ematera.

55. artikulua. Ikertzeko eta ikuskatzeko ahal-
mena.

1. Nafarroako Foru Komunitateko administrazio-
ari dagokio Nafarroako ondarekoak diren edo
halakotzat hartzen diren ondasun eta eskubideen
egoera ikertu eta ikuskatzea, haien titularitatea
zehaztearren.

2. Ondare gaietako departamentuak eginen du
ikerketa, ofizioz edo partikularrek eskatuta. Azken
kasu horretan departamentuak ebatziko du eskae-
ra hori onargarria den, eta aginduko du, kasua
bada, ikerketa prozedurari ekitea.

3. Ikerketa prozedurari ekitea erabaki ondoren,
ondasuna kokaturik dagoen udal edo kontzejuari
jakinaraziko zaio, iragarki oholean jendaurrean jar
dezan, eta balizko beste interesdun batzuei, beste
edozein hedabide erabiltzea galarazi gabe, egoki-
tzat jotzen bada.

4. Espedientearen instrukzioak egin ondoren
ondasun edo eskubidearen titularitatea Foru
Komunitatearen administrazioarena dela aski fro-
gaturik dagoela iritziz gero, hala adieraziko da pro-
zedurari amaiera emanen dion ebazpenean, eta

inbentario orokorrean sartu eta kasuan kasuko
erregistroetan inskribatuko da, jabetza lortzeko
behar diren jarduketak gauzatzea baztertu gabe,
behar izanez gero.

5. Ikerketa prozedura hasteko erabakia hartu
eta bi urteko epean ebazten ez bada, prozedura
iraungi eginen da, eta jarduketak artxibatzea era-
bakiko da beste tramiterik gabe.

56. artikulua. Mugatzeko ahalmena.

1. Foru Komunitateko administrazioak jabari
publikoko ondasun higiezinak edo ondarekoak
mugatu ahalko ditu, haien mugak zehatzak ez
direnean edo haien gainean usurpazio zantzuak
daudenean, eta horretarako entzutea emanen die
interesdunei.

2. Ondare gaietako eskumena duen departa-
mentuak onetsi eta gauzatuko du ondare-ondasu-
nen mugaketa. Jabari publikoko ondasunen kasu-
an, horiek atxikiak dituen departamentuak edo
erakunde publikoak edo kudeatu edo administra-
tzen dituenak eginen du mugaketa, ondare gaieta-
ko eskumena duen departamentuari betetako jar-
duketen berri emateko betebeharra galarazi gabe.

3. Mugaketa-prozedura ofizioz hasi ahalko da,
edo Foru Komunitatearen finkekin mugakide diren
lurren edo eskubide errealen jabeek eskatuta,
mugaketak ukitu ahal dituenean. Mugaketa-proze-
dura hasi eta tramitatu bitartean ez da asmo
horretarako prozedura judizialik abiatuko, eta ez
da ukitutako finken jabezgoari buruzko interdiktorik
onartuko mugaketa gauzatu arte.

4. Prozedura hasteko erabakia mugatu beha-
rreko higiezina kokaturik dagoen udal edo kontze-
juko iragarki oholean argitaratuko da, eta mugake-
tak uki ditzakeen finka mugakideen gaineko
eskubideak dituzten pertsonen berri izanez gero,
horiei guztiei ere jakinaraziko zaie, bestelako
hedabideak erabiltzeko aukera baztertu gabe,
egokitzat joz gero.

Finka inskribaturik baldin badago, erabakia
kasuan kasuko jabetza erregistroari ere jakinarazi
beharko zaio, prozeduraren hasieraren kontu har-
turako.

5. Mugaketa onesteko erabakia irmoa denean,
mugarriak paratuko dira, interesdunei bertaratzeko
dei eginda, eta jabetza erregistroan inskribatuko
da, finka inskribaturik baldin badago.

Bestela, finkaren immatrikulazioa eginen da,
hura eskuratzeko titulua aldez aurretik inskribatuz
edo, titulurik ezean, inbentario orokorraren ardura
duenak hipotekei buruzko legerian xedatutakoaren

arabera emandako ziurtagiria. Ondotik, mugaketa
inskribatuko da.

6. Mugaketa-prozedura hasteko erabakia hartu
eta hemezortzi hilabeteko epean ebazten ez bada,
prozedura iraungi eginen da, eta jarduketak artxi-
batzea erabakiko da beste tramiterik gabe.

7. Gorabehera eragin duenak hartuko du bere
gain gastua edo, subsidiarioki, modu desegokian
haren onurak hartu dituenak, eta premiamendu
bidez eskatu ahalko da.

8. Jabari publikoko ondasunen mugaketetatik
soberan geratutako lurrak Foru Komunitateko
jabari pribatuan sartuko dira desafektatu ondoren.
Horretarako, ondare gaietako eskumena duen
departamentuak departamentu edo erakunde
publiko eskudunei eskatu ahalko die ondasun higi-
ezinen mugaketa egin dezaten, ongi zehazteko
horien hedadura eta lurrik soberan ote dagoen
jakiteko.

57. artikulua. Jabetza berreskuratzeko ahalme-
na.

1. Foru Komunitateko administrazioak berez
berreskuratu ahalko ditu, edozein unetan, Nafarro-
ako ondarekoak diren jabari publikoko ondasun
eta eskubideen jabetza, bidegabe galdutakoa.

2. Ondare-ondasunak direnean, administrazio
bidea erabili ahalko da horiek berreskuratzeko,
usurpazioa gertatu eta biharamunetik hasita urte-
beteko epean. Epe hori iraganik, jabetza berresku-
ratzeko egintzak abiarazi beharko dira jurisdikzio
zibileko organoetan.

3. Usurpatutako ondasun edo eskubidea atxi-
kia duen departamentua edo erakunde publikoa
baliatuko da ahalmen horretaz, edo ondare gaieta-
ko eskumena duen departamentua, bestela.

Halere, ondasun edo eskubideen galera bide-
gabeak eta horiek berreskuratzeko jarduketak
ondare gaietako eskumena duen departamentuari
jakinarazi beharko zaizkio.

4. Ondorio horietarako, interesdunari entzutea
eman ondoren eta usurpazioa egiaztaturik, usur-
patzaileari eskatuko zaio jarduketa bertan behera
utz dezan, gehienez ere zortzi eguneko epean,
ohartaraziz eskaerari bere borondatez erantzun
ezean utzaraziko zaiola.

5. Uzteko eskaera betetzen ez bada, jabetza
berreskuratzeko behar diren neurri guztiak hartuko
dira, administrazio prozedura arautzen duen lege-
rian xedatutakorekin bat. Okupatzaileari ondasuna
edo eskubidea utzarazteko, organo eskudunak
agintearen agenteen laguntza eskatu ahalko dio
dagokion organoari, behar izanez gero.

Kasu horretan, berreskuratzeko prozedurak
ekarritako gastuak eta usurpatutako ondasunari
egindako kalteak okupatzaileak hartuko ditu bere
gain, eta premiamendu bidez ordainarazi ahalko
dira.

6. Ez da interdikturik onartuko Foru Komunita-
teko administrazioak arlo honetan egiten dituen
jarduketen kontra, betiere administrazioa legez
ezarritako prozedurari lotu baldin bazaio.

58. artikulua. Maizter-iraizpen administratibo-
rako ahalmena.

1. Foru Komunitateko administrazioak maizter-
iraizpen administratiboa sustatu eta bete ahalko
du jabari publikoko bere ondasunen jabetza
berreskuratzeko, hirugarrenen okupazioa legitima-
tzen zuen titulua, baldintzak edo inguruabarrak
azkendurik badaude.

2. Ondasuna atxikia duen departamentua edo
erakunde publikoa baliatuko da maizter-iraizpene-
rako ahalmenaz, eta egindako jarduketen berri
emanen dio ondare gaietako eskumena duen
departamentuari.

Ahalmenaz baliatu aurretik, okupazio eskubi-
dea ematen zuen titulua azkendu edo iraungi dela
deklaratu beharko da, eta prozedurari eta izanda-
ko gastuei dagokienez aurreko artikuluan aurreiku-
sitakoa aplikatuko da.

59. artikulua. Enbargaezintasuna, karga, tran-
sakzioa eta arbitrajea.

1. Ezein auzitegik edo agintari administratibok
ez du jabari publikoko ondasun eta eskubideen
edo ondare-ondasun eta -eskubideen kontrako
enbargo-probidentziarik emanen, ez eta exekuzio
agindurik abiarazi ere, ondasun eta eskubide hori-
ek zerbitzu publiko edo funtzio publiko bati atxikirik
daudenean, haien mozkinak edo besterentzearen
produktua helburu zehatz batzuei legez afektaturik
daudenean edo politika publikoak gauzatzen edo
interes ekonomiko orokorreko zerbitzuak ematen
dituzten Foru Komunitateko administrazioaren
sozietate publikoen kapitala ordezkatzen duten
balore edo tituluak direnean.

2. Foru Komunitatearen ondare-ondasun edo
eskubideen gainean ez da kargarik eratuko horiek
besterentzeko eskatzen diren baldintzak beteta ez
bada.

3. Nafarroako ondareko ondasun edo eskubi-
deen gaineko transakzioak, auzitegietakoak nahiz
auzitegietatik kanpokoak, eta horiei buruz sortzen
diren auziak arbitrajearen pean jartzea ondare gai-
etan eskumena duen departamentuak onetsi
beharko ditu, departamentu edo erakunde publiko

interesatuaren ekimenez, Nafarroako Kontseiluak
irizpena eman ondoren bere legeria berariazkoari
jarraikiz aginduzkoa denean.

60. artikulua. Ondasunak begiratu eta zaintze-
ko betebeharra.

1. Nafarroako Foru Komunitatearen ondareko
ondasunak edo eskubideen jabetza, kudeaketa
edo administrazioa, edozein izaerarekin, bere
kargu duen pertsona natural edo juridiko oro,
publikoa nahiz pribatua izan, beharturik dago hori-
ek begiratu, zaindu eta arrazoiz ustiatzera, eta
dolo, erru edo arduragabekeria desenkusaezina
gertatzen denean eragindako kalte eta galeren
erantzukizuna izanen du.

2. Nafarroako Foru Komunitatearen zerbitzuko
langileek, zein den ere harremanaren izaera,
Nafarroako Foru Komunitateko ondarearen parte
diren ondasun eta eskubideen zaintza eta osota-
suna begiratu beharko dituzte, modu egokian eta
ezarriak dituzten helburuetarako erabil daitezen
saiatuko dira eta ondare gaietan eskumena duen
departamentuari igorriko dizkiote haien defentsa
eta zainketa egokietarako behar diren datu eta
dokumentu guztiak.

III. KAPITULUA

Erantzukizunak eta zehapenak

61. artikulua. Erantzukizunak.

1. Doloz edo erruz Nafarroako Foru Komunita-
teko ondareko ondasun edo eskubideei kalte egi-
ten dieten pertsona fisiko edo juridikoek edo edo-
zein modutan usurpatzen dituztenek arau-hauste
administratiboa eginen dute.

Arau-hauste horrek dirutako zehapena ekarriko
du berarekin, hurrengo artikuluetan xedatutakoare-
kin bat, eta horrek ez du baztertuko eragindako
kalte eta galeren zenbatekoa adinako kalte-ordai-
na ordaindu behar izatea, horien balorazioa egin
ondoren, eta ondasunak lehengo egoerara itzuli,
ahal delarik.

2. Erantzukizuna administrazio bidean eskatu-
ko da, interesdunari entzutea eman ondoren. Har-
tzen den ebazpenean epe bat finkatuko da hura
borondatez betetzeko, eta betetzen ez bada subsi-
diarioki beteko da, erantzulearen kontura.

62. artikulua. Arau-hausteak.

1. Honakoak dira arau-hauste administratiboak:

a) Nafarroako Foru Komunitateko ondareko
ondasun eta eskubideak suntsitzea edo horiei kal-
teak eragitea.

b) Ondasunak okupatzea, horretarako gaitzen
duen titulurik gabe.

c) Baimendu gabeko obren edo beste jarduketa
batzuen bidez ondasunak aldatzea.

d) Ondasunen atxikipena okupazioa legitima-
tzen duen titulua azkendu ondoren.

e) Ondasunak baimenik edo emakidarik gabe
erabiltzea, hura erregulatzen duten arauei lotu
gabe edo aurreikusitakoez beste helburu batzueta-
rako.

f) Emakiden edo baimenen titularrek ondasu-
nak egoera onean zaintzeko duten betebeharra ez
betetzea.

g) Foru lege honen 54. eta 60. artikuluetan
aurreikusitako betebeharrak, laguntzekoa eta begi-
ratu eta zaintzekoa, ez betetzea.

h) Abandonatutako saldo eta gordailuen berri
emateko betebeharra, foru lege honen 16. artikulu-
ari jarraikiz, ez betetzea.

2. Arau-hausteak arinak, larriak eta oso larriak
izan daitezke.

3. Arinak dira foru administrazioari edo hiruga-
rrenei kalte edo galerak eragin eta horien zenbate-
koa 3.000 eurotik beherakoa denean, eta 1. idatz-
zatiko f) eta g) letretan aipatzen diren arau-hauste
administratiboak, salbu eta kalte ekonomikoen
zenbatekoa dela eta, balorazioa egiterik badago,
larri edo oso larritzat jo daitezkeenean.

4. Arau-hauste larriak dira eragindako kalte eta
galeren zenbatekoa 3.000 eurotik gorakoa eta
30.000 eurotik beherakoa denean, bai eta 1. idatz-
zatiko c), d), e) eta h) letretan aurreikusitako arau-
hausteak ere, salbu eta kalte ekonomikoen zenba-
tekoa dela eta, balorazioa egiterik badago, oso
larritzat jo daitezkeenean.

5. Oso larriak dira eragindako kalte edo galeren
zenbatekoa 30.000 eurotik gorakoa denean, bai
eta 1. idatz-zatiko b) letran aurreikusitako arau-
haustea ere.

63. artikulua. Zehapenak.

1. Arau-hauste arinen kontrako zehapena 6.000
euro bitarteko isuna izanen da, larrien kontrakoa
40.000 euro bitarteko isuna eta oso larrien kontra-
koa 100.000 euro bitarteko isuna, edo eragindako
kalteen zenbatekoaren bi halako, balorazioa
50.000 eurotik gorakoa denean.

2. Aplikatu beharreko zehapena mailakatzeko,
kontuan hartuko dira eragindako kalteen zenbate-
koa, ukitutako ondasun edo eskubideen balioa,
arau-haustea errepikatzea edo partaidetza maila,

betiere ahaztu gabe tipifikaturiko arau-hausteak
egitea ez dela inolaz ere onuragarriagoa izanen
arau-hauslearentzat hautsitako arauak betetzea
baino.

Aringarritzat hartuko da, eta isunaren zenbate-
koa erdira murriztu ahalko da baldin eta arau-
hausleak kasuan kasuko eskaeran ezartzen zaion
epean zuzentzen badu arau-hausteak eragindako
egoera.

3. Arau-hauste larri edo oso larriak errepikatuz
gero, arau-hausleari urtebetetik hiru urtera bitarte
kendu ahalko zaio gaitasuna baimenen edo ema-
kiden titular izateko.

64. artikulua. Preskripzioa.

1. Arau-hauste arinak egin eta urtebetera pres-
kribatuko dira, larriak bi urteren buruan eta oso
larriak hiru urteren buruan. Betiere preskripzio
epea arau-haustea egiten den egunean hasiko da.

2. Ezarritako zehapenak bi urteren buruan
preskribatuko dira zehapena irmo egiten denetik
hasita.

3. Epe horien kontaketa Herri administrazioen
araubideari eta administrazio prozedura erkideari
buruzko azaroaren 26ko 30/1992 Legearen 132.
artikuluan ezarritako moduan eginen da.

65. artikulua. Prozedura.

1. Kapitulu honetan aipatzen diren zehapenak
ezartzeko Nafarroako Foru Komunitateko adminis-
trazioari buruzko Foru Legean zehapen ahalme-
naz baliatzeko aurreikusitako prozedura erabiliko
da.

2. Ondasunak edo eskubideak atxikiak dituzten
departamentuek edo haien kudeaketa esleitua
dutenek izanen dute kasuan kasuko zehapenak
ezartzeko eskumena.

3. Egitateak delitu edo hutsegite izan daitez-
keenean, organo eskudunak jurisdikzio penalari
jakinaraziko dio, eta etenda utziko du espedientea-
ren tramitazioa eta behin betiko ebazpena epai
irmoa eman arte edo auzia largestea erabaki arte;
bigarren kasuan etena kendu eta zehapen espedi-
entearen tramitazioak aurrera eginen du.

Ezartzen den zehapen penalak baztertu egi-
nen du administrazioa zehapen ahalmenaz balia-
tzea, baina ez, ordea, dagozkion erantzukizun
zibilak eskatzea eragindako kalte eta galeren
ordaina hartzeko, non ebazpen judizialak ez duen
bere baitan kontzeptu horretako kalte-ordainei
buruzko erabakia.

V.TITULUA

Jabari publikoko ondasunen

afektazioa, aldaketa eta atxikipena

I. KAPITULUA

Afektazioa eta desafektazioa

66. artikulua. Afektazioa.

1. Afektazioak xedatzen du Nafarroako Foru
Komunitateko ondareko ondasunak eta eskubide-
ak erabilera orokor batekin edo zerbitzu publiko
batekin loturik daudela eta jabari publikoan sar-
tzen direla.

2. Afektazioa lege arau baten ondorioa izan
daiteke, esanbidez egindakoa edo isilbidez edo
presuntzioz xedatua.

67. artikulua. Esanbidezko afektazioa.

1. Esanbidezko afektazioa ondare gaietan
eskumena duen departamentuak eginen du, bere
ekimenez edo departamentu edo erakunde publi-
ko interesatuak eskatua.

Afektazioa ebazpen bidez eginen da, bertan
adierazirik zein den ondasun edo eskubidea, zer
helburutarako erabiliko den, jabari publikoan sartu-
ko dela eta zer departamentu edo erakunde publi-
kok izanen duen atxikirik.

2. Afektazioak hura erabakitzen duen ebazpe-
nean adierazten den egunetik aurrera izanen ditu
ondorioak, ondasunak zerbitzu publiko baterako
berehalakoan erabili behar ez badira ere, epe bat
iraganik baizik, edo afektazioari buruzko ebazpe-
nean jasoko diren zenbait baldintza bete ondoren.

3. Nafarroako Foru Komunitatearen ondareko
ondasun eta eskubideak erabilera edo zerbitzu
publiko bati baino gehiagori afektatu ahalko zaiz-
kio, betiere helburu horiek bateragarriak badira.
Kasu horretan, afektazioa erabakitzen duen ebaz-
penak xedatuko ditu ukitutako departamentu edo
erakunde publiko bakoitzari dagozkion ahalmenak
eta betebeharrak.

68. artikulua. Isilbidezko afektazioa.

1. Ondasunak zer erabilera edo zerbitzu publi-
kotarako den, horrek eraginen du afektazioa isilbi-
dezkoa izatea, eta esanbidezko afektazioaren
ondorio berberak izanen ditu, kasu hauetan:

a) Ondasun edo eskubide bat kostu bidez
eskuratzea erabilera orokorreko edo zerbitzu publi-
koko helburu bat betetzeko.

b) Ondasun edo eskubide bat irabazi asmoz,
inter vivos edo mortis causa eskuratzea, xedea
erabilera orokorreko edo zerbitzu publikoko helbu-

ruekin loturik gelditzen bada eskualdatzailearen
edo kausatzailearen borondatez.

c) Ondasunak eta eskubideak administrazio
eskualdaketa edo lagapen bidez eskuratzea.

d) Ondasun eta eskubideak nahitaezko desja-
betze bidez eskuratzea, eta kasu horretan ulertuko
da afektatu zaizkiela interes publikoaren edo inte-
res sozialaren deklarazioa eragin zuten helburuei.

e) Nafarroako Gobernuak onetsitako planak,
programak edo obra edo zerbitzu proiektuak, hori-
en ondorioz ondasunak edo eskubideak erabilera
edo zerbitzu publikoko helburu berekiekin lotesten
badira.

2. Eraikitzen ari diren higiezinen kasuan, eraiki-
na zer departamentu edo erakunde publikoren
aurrekontu kredituren kargura egiten den, departa-
mentu edo erakunde publiko horrek kudeatutako
jabari publikoari afektaturik daudela ulertuko da,
salbu eta kontrakoa xedatzen denean.

Obra amaituta, ondare gaietan eskumena duen
departamentuari haren onarpenaren eta obra
berriaren inskripzioaren berri emanen zaio, erre-
gularizatzeko eta inbentario orokorrean sartzeko.

69. artikulua. Presuntziozko afektazioa.

1. Presuntziozko afektazioak esanbidezko afek-
tazioaren ondorio berak izanen ditu kasu hauetan:

a) Nafarroako Foru Komunitateko ondareko
ondasun eta eskubideen erabilera agerikoa, publi-
koa eta jarraitua, gutxienez urtebeteko epean, era-
bilera orokorreko edo zerbitzu publikoko helburue-
kin.

b) Usukapio bidez ondasunak edo eskubideak
eskuratzea, erabilera orokorrerako edo zerbitzu
publikorako, hirugarrenek horien gainean zuzenbi-
de pribatuari jarraikiz eskuratutako eskubideak
ukatu gabe.

2. Jarduketa horien berri duten departamentu-
ek edo erakunde publikoek ondare gaietan esku-
mena duen departamentuari jakinarazi beharko
dizkiote, horien egoera erregularizatzeko eta
inbentario orokorrean sartzeko.

70. artikulua. Desafektazioa.

1. Erabilera orokorrak edo zerbitzu publikoek
beharrezkoak ez dituzten ondasun eta eskubideen
desafektazioa ondare gaietan eskumena duen
departamentuak eginen du, bere ekimenez edo
horiek atxikiak dituzten departamentuak edo era-
kunde publikoak eskatuta; desafektazioan onda-
sun edo eskubidearen identifikazioa agerraraziko
da, bai eta desafektazioa eragin zuten arrazoiak
ere.

2. Desafektazioari buruzko ebazpena esanbi-
dezkoa izanen da, salbu eta foru lege honetan
aurreikusitako kasuetan, eta ondasun edo eskubi-
de horiek ondarekoen izaera hartuko dute.

3. Nafarroako Foru Komunitateko ondareko
ondasun eta eskubideak laga, besterendu eta kar-
gatzeko erabakietan desafektazioa inplizitua dela
ulertuko da, bidezkoa denean.

4. Desafektaturiko ondasun edo eskubideak
ondare gaietan eskumena duen departamentua-
ren eskura jartzen ez diren bitartean, administra-
zio, babes eta zaintza ahalmenak horiek atxikiak
dituzten departamentu edo erakunde publikoei
dagozkiela ulertuko da.

II. KAPITULUA

Jabari publikoko ondasunen aldaketa

71. artikulua. Kontzeptua eta motak.

1. Jabari publikoko ondasunen aldaketa da
ekintza bat zeinaren bidez jabari publikoko onda-
sun bat desafektatu eta, aldi berean, une horretara
arte izan duen helburuari ez baizik eta beste bati
afektatzen zaion, jabari publikoko ondasunen
araubidetik atera gabe.

2. Jabari publikoko ondasunen aldaketa barne-
koa izan daiteke, jabari publikoari Foru Komunita-
teko administrazioko departamentuek edo erakun-
de publikoek kudeatutako ondasun eta eskubideak
afektatzen zaizkionean; kasu horretan ez da alda-
ketarik izanen ukitutako ondasun eta eskubideen
titularitatean. Aldaketa administrazio artekoa ere
izan daiteke, Nafarroako administrazio publiko
ezberdinen edo beste administrazio publiko batzu-
en jabari publikoari afektatzea gertatzen denean,
administrazio horiek ados jarri ondoren; bigarren
kasu honetan, ukitutako ondasun eta eskubideen
titularitatea aldatuz edo aldatu gabe egin daiteke
aldaketa.

Nolanahi ere, beste administrazio publiko
batzuen jabari publikoari afektatzea administrazio
horien legerian aukera hori aurreikusirik dagoene-
an aplikatuko da.

3. Nafarroako Foru Komunitateko ondarekoak
diren jabari publikoko ondasun eta eskubideen
aldaketak esanbidezkoa izan behar du, 80. artiku-
luan xedatutakoa galarazi gabe, eta ondare gaie-
tan eskumena duen departamentuak onetsiko du,
bere ekimenez edo interesdunak eskatuta.

Departamentu horrek onartuko ditu, halaber,
beste administrazio publiko batzuek Foru Komuni-
tateko administrazioaren alde egindako jabari
publikoko ondasunen aldaketak.

72. artikulua. Barneko aldaketa.

Beste departamentu edo erakunde publiko bati
atxikiak dauden ondasun edo eskubideak behar
dituzten departamentuek edo erakunde publikoek
ondare gaietan eskumena duen departamentuari
eskatuko diote horietaz erabaki dezan ebazpen
arrazoitu bidez, interesdunei entzutea eman ondo-
ren.

73. artikulua. Administrazioen arteko aldaketa.

1. Nafarroako Foru Komunitatearen ondareko
jabari publikoko ondasun eta eskubideak Nafarro-
ako administrazio publikoen jabari publikoari edo
beste administrazio publiko batzuenari afektatu
ahalko zaizkio, horien eskumeneko erabilera edo
zerbitzu publiko zehatz baterako. Afektazio hori
ondasun eta eskubideen titularitatea eskualdatuz
nahiz eskualdatu gabe gauzatu ahalko da, eta era-
bakitzen diren gainerako baldintzetan.

2. Jabari publikoko ondasunen aldaketa titulari-
tatea eskualdatuz egitea erabakitzen denean,
administrazio publiko eskuratzaileak titularitateari
eutsiko dio ondasun edo eskubidea afektazioa
eragin zuen erabilera edo zerbitzu publikorako
baliatzen den bitartean. Helburu horretarako era-
biltzen ez bada edo ondoren erabiltzeari utziz
gero, Foru Komunitateko administraziora itzuliko
da, eta haren ondarean sartuko da bere jabetza
eta akzesio guztiekin.

III. KAPITULUA

Atxikipena eta desatxikipena

74. artikulua. Jabari publikoko ondasun eta
eskubideak Foru Komunitateko administrazioko
departamentuei atxikitzea.

1. Nafarroako Foru Komunitateko administrazio-
ko departamentuek eskatu ahalko dizkiote ondare
gaietan eskumena duen departamentuari beren
helburuak betetzeko eta beren eskumeneko zerbi-
tzuak kudeatzeko behar dituzten ondasun eta
eskubideak atxiki diezazkien.

2. Atxikipenak atxikitako ondasun eta eskubide-
en administrazio, kudeaketa, babes, zaintza eta
hobekuntzako ahalmenak emanen dizkie departa-
mentu interesatuei.

3. Eskurapenetan, atxikipena inplizitua dela
ulertuko da eskuratutako ondasun edo eskubidea
zer departamenturi ematen zaion agerrarazten
denean.

Era berean, ondasun edo eskubideak zerbitzu
publiko bati afektatzen zaizkionean, atxikipena
inplizitutzat joko da, eta zerbitzu hori emateko
eskumena duen departamentuari dagokio.

4. Jabari publikoko ondasun edo eskubideak
desafektatzeak berekin ekarriko du dagokion
desatxikipen organikoa.

5. Ondasun eta eskubideak erabilera edo zerbi-
tzu publiko bati baino gehiagori afektatuz gero,
afektazioa erabakitzen duen ebazpenak ezarri
ahalko du zerikusia duten departamentu ezberdi-
nei atxikitzea edo haietako bati bakarrik, ukitutako
ondasun eta eskubideen kudeaketarako egokiago-
tzat joz gero.

Atxikipen partekatuaren kasuan, afektazioa
erabakitzen duen ebazpenak ezarriko ditu afekta-
tutako ondasun eta eskubideen administrazio,
kudeaketa, babes, zaintza eta hobekuntzari dago-
kienez departamentu bakoitzak dituen ahalmenak.

Atxikipena departamentuetako bati egiten
bazaio, hura baliatuko da ahalmen horietaz.

6. Atxikitako ondasun eta eskubideek atxikipe-
nean aurreikusitako helbururako beharrezkoak iza-
teari uzten diotenean, departamentuek horren
berri eman beharko diote ondare gaietan eskume-
na duen departamentuari, desatxiki eta, bidezkoa
balitz, desafekta ditzan.

Halere, ondasunak eta eskubideak atxikiak
dituen departamentuak segituko du bere gain har-
tzen horien gastuak, ekitaldi ekonomikoa amaitu
arte, salbu eta ekitaldia amaitu baino lehen atxiki-
pen berri bat egin eta departamentu interesatuak
kreditua duenean gastuak bere gain hartzeko.

75. artikulua. Jabari publikoko ondasun eta
eskubideak Foru Komunitateko administrazioko
erakunde publikoei atxikitzea.

1. Erakunde publikoek eskatu ahalko diote
ondare gaietan eskumena duen departamentuari,
zuzenean nahiz menpean dituen departamentua-
ren bidez, beren helburuak betetzeko behar dituz-
ten ondasun eta eskubideak atxiki diezazkien.

2. Erakunde publikoek ez dute eskuratuko atxi-
kitzen zaizkien ondasun eta eskubideen jabetza,
horiek eutsiko baitiote Nafarroako Foru Komunita-
teko ondareko ondasun diren aldetik dagokien
jatorrizko kalifikazio juridikoari; atxikipenak kasuan
kasuko ondasun eta eskubideen erabilera, kudea-
keta, administrazio, babes, zaintza eta hobekuntza
ahalmenak baizik ez dizkie emanen.

3. Ondare gaietan eskumena duen departa-
mentuak ikertu ahalko du erakunde publikoek atxi-
ki zaizkien edo kudeatzen dituzten ondasun eta
eskubideei emandako erabilera, eta ondorio horie-
tarako komenigarri iruditzen zaizkien datu eta
txosten guztiak eskatu.

Ahalmen horrek ez du galarazten erakundea
menpean duen departamentuak, eskumenaren
titular den aldetik eta bere gain dituen tutoretza
eginkizunez baliatuz, ondasunen erabilera egokia
eta aplikazio eraginkorra izan daitezen egokitzat
jotzen dituen neurriak hartzea.

Atxikitako ondasun eta eskubideek atxikipene-
an aurreikusitako helbururako beharrezkoak izate-
ari uzten diotenean, erakunde publikoek horren
berri eman beharko diote ondare gaietan eskume-
na duen departamentuari, aurreko artikuluko 6.
idatz-zatian aurreikusitako ondorioetarako.

76. artikulua. Ondare-ondasun eta -eskubide-
ak atxikitzea.

Ondare gaietan eskumena duen departamen-
tuak, bere ekimenez edo departamentu interesatu-
ak eskatuta, ondare-ondasun eta -eskubideak atxi-
ki ahalko dizkie Foru Komunitateko
administrazioaren departamentuei eta erakunde
publikoei, ondarearen kudeaketa eta babes hobe-
ari eta helburuak betetzeari begira komenigarria
iruditzen zaionean.

Ondasunak edo eskubideak atxikitzen zaizkion
departamentuari edo erakundeari dagokio horiek
administratu, zaindu, babestu eta hobetzea, bai
eta ondare gaietan eskumena duen departamen-
tuari proposatzea komenigarri iruditzen zaizkion
xedapen egintzak.

77. artikulua. Ondasunak eta eskubideak par-
lamentu-erakundeei eta beste entitate batzuei atxi-
kitzea.

1. Nafarroako Parlamentuak, Comptos Ganbe-
rak eta Arartekoak, eta Nafarroako Foru Komunita-
teko kontsulta eta aholku administrazioaren parte
diren entitateek ere, ondare gaietan eskumena
duen departamentuari beren helburuak betetzeko
behar dituzten ondasun eta eskubideak, Nafarroa-
ko Foru Komunitateko ondarekoak, eskatu ahalko
dizkiote.

2. Foru Komunitateko administrazioaren depar-
tamentuei ondasun eta eskubideak atxikitzeari
buruz kapitulu honetan xedatutakoa aplikatuko
zaie atxikipen horiei.

78. artikulua. Beste administrazio publiko
batzuei atxikitzea.

Ondare gaietan eskumena duen departamen-
tuak, bere ekimenez edo departamentu interesatu-
ak eskatuta, zerbitzu publiko bati afektatutako
ondasun edo eskubideak atxiki ahalko dizkie beste
administrazio publiko batzuei, zuzenbidean onar-
tutako edozein figura juridikoren bidez zerbitzu
hori ematea atxikitzen bazaie.

Atxikipenak berekin ekarriko du atxikitako
ondasun eta eskubideak kudeatu, babestu, man-
tentzea egin eta hobetzeko ahalmenez baliatzea,
horien titularitatea eskualdatzea eragin gabe ino-
laz ere.

IV. KAPITULUA

Prozedura, desadostasunak ebaztea

eta organoen ondorengotza

79. artikulua. Prozedura.

1. Jabari publikoko ondasunen afektazio, des-
afektazio, atxikipen, desatxikipen edo aldaketa
prozeduretan, ondare gaietan eskumena duen
departamentuak, ebazpena eman aurretik, txoste-
na eskatu beharko die departamentu edo erakun-
de publiko interesatuei.

2. Prozedura horietan hartzen diren ebazpenak
Nafarroako Foru Komunitateko ondarearen Onda-
sun eta Eskubideen Inbentario Orokorrean agerra-
raziko dira.

80. artikulua. Organoen ondorengotza.

1. Foru Komunitateko administrazioaren depar-
tamentuak edo erakunde publikoak lege nahiz
erregelamenduzko arau bidez sortu, kendu edo
birmoldatzeak ez dakar berekin afektazioa alda-
tzea. Xedapenean deus ez bada ezarri, ondasun
eta eskubideek lehengo helburu eta eginkizun ber-
berekin loturik segitzen dutela ulertuko da, eta
eskumenak esleitu zaizkion departamentu edo
erakundeari atxikiak, espresuki adierazi beharrik
gabe.

Ondasun eta eskubideak atxikiak izanen dituz-
ten departamentu edo erakundeek ondare gaietan
eskumena duen departamentuari jakinarazi behar-
ko diote hala dela, inbentario orokorrean behar
diren aldaketak egiteko.

2. Ondare-egoera berregituraketa organikora
moldatzeko, ondasunak zenbait departamentu edo
erakunderen artean banatu behar badira, aurreko
guztiek horretan ados daudela adierazirik jakinara-
zi beharko zaio ondare gaietan eskumena duen
departamentuari.

Banaketaren proposamenari buruz adostasunik
ez badago, ondare gaietan eskumena duen depar-
tamentuak ebatziko du afektazioaz eta atxikipe-
naz, gaiarekin zerikusia dutenei entzutea eman
ondoren.

81. artikulua. Desadostasunak.

Jabari publikoko ondasunen afektazio, desafek-
tazio, atxikipen, desatxikipen edo aldaketa proze-
duretan, Nafarroako Gobernuak ebatziko ditu
departamentuen eta erakunde publikoen artean

edo ondare gaietan eskumena duen departamen-
tuarekin sortzen diren desadostasunak. Nafarroa-
ko Gobernuak emandako ebazpena ondare gaie-
tan eskumena duen departamentuak formalizatu
beharko du.

Ondasun eta eskubideen erabilera departa-
mentu edo erakunde desberdinek partekatzen
dutenean, horiek dituzten ahalmenez baliatzeari
dagokionez horien artean sortzen diren desados-
tasunak ondare gaietan eskumena duen departa-
mentuak ebatziko ditu, interesdunei entzutea
eman ondoren.

VI.TITULUA

Jabari publikoa

I. KAPITULUA

Xedapen orokorrak

82. artikulua. Jabari publikoaren xedea.

1. Erabilera publikoari afektaturiko ondasun eta
eskubideen xede berekia erabilera orokorrerako
baliatzea da.

2. Zerbitzu publikoei afektaturiko ondasun eta
eskubideen erabilera horiei buruzko arauek, afek-
tazio edo atxikipen egintzan xedatutakoak eta,
horrelakorik ezean, foru lege honetan ezarritakoak
zuzenduko dute.

3. Aurreko idatz-zatietan adierazitakoa ukatu
gabe, beste erabilera batzuk ere baimendu ahalko
dira, publikoak nahiz pribatuak, kostu bidezkoak
edo doakoak, betiere bateragarriak badira beren
afektazioarekin eta ez bazaizkie interes orokorrei
kontrajartzen.

83. artikulua. Titulu gaitzailearen beharra.

1. Inork ez ditzake, organo eskudunak baimen-
tzeko titulurik eman gabe, jabari publikoko onda-
sun eta eskubideak herritar guztiek berdintasunez
duten erabilera eskubidea gainditzen duen modu-
an okupatu edo erabil.

2. Jabari publikoaren babesaz arduratzen diren
departamentu eta erakunde publikoek begiratuko
dute aurreko idatz-zatian ezarritakoa bete dadin
eta, kasua bada, 53. artikuluan aurreikusitako
ahalmenez baliatuz, jabari publikoko ondasun eta
eskubideak titulurik gabe okupatzen dituztenen
edo horien gaineko aprobetxamendu berezi batez
baliatzen direnen kontra jardunen du.

3. Jabari publikoko ondasun eta eskubideen
gaineko emakidak eta baimenak lehenengo eta
behin haiek arautzen dituen legeria bereziak
zuzenduko ditu eta, arau berezirik ez badago edo
aski ez badira, foru lege honen xedapenek.

II. KAPITULUA

Jabari publikoko ondasun

eta eskubideen erabilera

84. artikulua. Jabari publikoko ondasunen era-
bilera motak.

Nafarroako Foru Komunitateko jabari publikoko
ondasunek erabilera hauek izan ditzakete:

a) Erabilera erkidea, orokorra nahiz berezia.

b) Erabilera pribatiboa.

85. artikulua. Erabilera erkide orokorra.

Erabilera erkide orokorra da herritar guztiei
dagokiena, batzuen erabilerak baztertu edo erago-
tzi gabe besteek erabiltzea; doakoa da.

Ez da l izentzia, baimen edo emakidaren
menpe egonen, eta muga bakarrak hauek eragin-
dakoak izanen dira: gainerako pertsonek erabil-
tzea, ondasunen izaera errespetatzea eta zain-
tzea, eta ordena egokirako arau berariazkoen eta
erabilera antolatua sustatzeko ematen diren jarrai-
bideen menpe egon beharra.

86. artikulua. Erabilera erkide berezia.

1. Erabilera erkidea berezitzat jotzen da hainbat
inguruabar suertatzen direnean, erabilera erkide
orokorra eragotzi gabe, hala nola, erabileraren
intentsitatea edo arriskua, lehentasuna urritasuna
dagoenean, errentagarritasun berezia lortzea edo
antzeko beste batzuk, guztiei dagokien erabilera-
rekin alderatuz, erabilera gehiegizkoa edo erabile-
rari kalte egitea eragin dezaketenak.

2. Erabilera erkide berezirako lizentzia edo bai-
mena lortu beharko da aldez aurretik, kasuan
kasuko ondasunak atxikiak dituen departamentu-
ak edo erakunde publikoak emana; departamentu
edo erakunde horrek berak zehaztuko ditu bete
beharreko baldintzak.

3. Baimenak zuzenean emanen zaizkie eskatu-
tako baldintzak betetzen dituzten eskatzaileei,
kopurua mugatua dagoenean izan ezik, kasu
horretan lehia egonen baita edo, halakorik egitea
bidezkoa ez bada, eskatzaileengan baldintza bere-
zirik baloratu behar ez delako, zozketa bidez edo
arauetan ezarritako hautabidea erabiliz.

4. Lizentzia edo baimena doakoa izan daiteke,
kontraprestazioekin edo baldintzekin eman, edo
tasa baten menpe egon, Foru Komunitateko admi-
nistrazioaren eta haren erakunde publikoen tasak
eta prezio publikoak arautzen dituen foru legerian
aurreikusitakoarekin bat.

Doakoa izanen da, baimendutako pertsonaren-
tzat inolako abantaila ekonomikorik ez badakarkio,

edo abantaila hori izanda ere hutsa edo hutsaren
hurrengoa bada, onuradunari ezarritako baldintzak
edo kontraprestazioak kontuan harturik.

5. Lizentziak edo baimenak epe zehatz batera-
ko emanen dira, eta gehieneko iraupena, luzape-
nak barne, hamar urtekoa izanen da, non ez den
txikiagorik ezartzen aplikatzekoak diren arau bera-
riazkoetan; lizentzia edo baimena ematen duen
departamentuak edo erakundeak ezeztatu ahalko
ditu edozein unetan, interes publikoaren arrazoien-
gatik, jabari publikoari kalteak eragiten zaizkione-
an, interes publiko handiagoko jardueretarako era-
biltzea eragozten denean edo erabilera orokorrari
kalte egiten zaionean, eta ezeztatzeak ez du kalte-
ordainik jasotzeko eskubiderik sortuko.

6. Lizentziak edo baimenak ematen direnean,
ondare gaietan eskumena duen departamentuari
jakinaraziko zaio, inbentario orokorrean idatzoha-
rra egin dezan, bidezkoa bada.

87. artikulua. Erabilera pribatiboa.

1. Jabari publikoko ondasunen erabilera bakar
baten esku egoteari esaten zaio erabilera pribati-
boa, aldi berean besteren erabilera baztertu edo
mugatzen badu.

2. Instalazio finkoak edo obra iraunkorrak beha-
rrezko dituen erabilera pribatiboak administrazio
emakida alde aurretik ematea eskatzen du.

3. Okupazioa instalazio desmuntagarrien edo
ondasun higigarrien bidez bakarrik egiten bada
edo obra ez-iraunkorrak beharrezko dituenean,
nahitaezkoa da aldi baterako okupatzeko baimena
ematea.

88. artikulua. Aldi baterako okupatzeko baime-
na.

1. Jabari publikoko ondasunak aldi baterako
okupatzeko baimenak ondasun horiek atxikiak
dituen departamentu edo erakundeari emanen
zaizkio, eta haiek ezarri beharko dituzte baimen
horiek emateko baldintzak.

2. Erabilera erkide berezirako ezarritakoa apli-
katuko da baimen horietan.

89. artikulua. Jabari publikoko ondasunen
emakidak.

1. Jabari publikoko ondasunen emakidak onda-
sun horiek atxikiak dituen departamentu edo era-
kunde publikoak edo kudeatzea dagokionak ema-
nen ditu.

2. Emakidek xede jakin bat izan behar dute, zer
kanon ordaindu behar den ere finkatuta beharko
dute, halakorik ordaindu behar izanez gero, eta
epea ere zehaztuta. Gainera, jabetza-eskubidea

salbu utzirik eta hirugarrenen kalterik gabe ema-
nen dira. Halaber, emakida-hartzaileak ondasun
eta instalazioen erabilera egokia ziurtatzeko, eta
behar izanez gero lehengoratzeko, aurkeztu behar
dituen behar adinako bermeak finkatu behar dira.

Betiere inplizituki onartutzat joko da departa-
mentu edo erakunde publikoak edozein unetan
emakidaren xede diren ondasunak, instalazioak
eta eraikuntzak ikuskatzeko ahalmena, eta baita
emakidak mugaeguna baino lehen suntsiarazte-
koa ere, interes publikoko arrazoiak justifikaturik,
emakidadunari eta egindako kalteen ordaina
emanda, halakorik izan bada.

3. Emakidak epe jakin baterako dira. Gehiene-
ko epea, luzapenak barne, 75 urtekoa da, salbu
eta aplikatzekoak diren arau berariazkoetan txikia-
goa ezartzen bada.

4. Emakida doakoa izan daiteke, kontrapresta-
zioen truke eman edo baldintzaturik, edo kanon
bati lotua izan. Doakoa izanen da, emakidaduna-
rentzat inolako abantaila ekonomikorik ez bada-
karkio, edo abantaila hori izanda ere hutsa edo
hutsaren hurrengoa bada, onuradunari ezarritako
baldintzak edo kontraprestazioak kontuan harturik.

5. Bidezkotzat jotzen diren baldintzak ezertan
galarazi gabe, emakida arautzen duen baldintza-
agirian honako xehetasun hauek sartu behar dira:

a) Emakidaren xedea eta norainoko mugak
dituen.

b) Emakida-hartzaileak egin behar dituen obra
eta instalazioak.

c) Zein epetarako eman den, luzapenaren
araubidea, halakorik bada, eta subrogazioarena,
betiere departamentu edo erakunde publiko emai-
learen aldez aurreko baimena nahitaezko izanen
duena.

d) Emakida-hartzailearen eskubide eta betebe-
harrak

e) Emakida-hartzaileak jabari publiko okupatua
eta egindako obra eta instalazioak egoera onean
kontserbatu eta mantendu beharra, eta dagozkion
gastu, zerga eta gainerako tributuak ordaindu
beharra.

f) Ordaindu beharreko kanona, halakorik
ordaindu behar izanez gero. Doakotasuna bidezko
denean, horren berri jasoko da emakidaren baldin-
tza-agiri arauemailean.

g) Erabiltzaileek ordaindu beharreko tarifak,
halakorik ordaindu behar izanez gero, eta haiek
berrikusteko prozedurak.

h) Emakidaren epea betetzen denean obrek,
eraikuntzek eta instalazioek izanen duten xedea.

i) Jarri beharreko bermeak.

j) Emakida azkentzeko arrazoiak.

k) Zehapen araubidea.

l) Araubide juridikoa eta jurisdikzio eskuduna.

90. artikulua. Emakidak esleitzeko prozedura.

1. Emakidak lehiaketaz esleituko dira, departa-
mentu edo erakunde emaileak ezartzen dituen
baldintzen arabera.

Hala ere, zuzenean esleitu ahal izanen dira
foru lege honen 37.3 artikuluan ezarritako kasue-
tan, behar bezala justifikatutako gorabehera bere-
ziak tartean badira edo legeetan ezarritako beste
zenbait kasutan.

2. Emakidaren esleipena, haren baldintzak,
gorabeherak eta azkentzea, ondare gaietan esku-
mena duen departamentuari jakinaraziko zaio,
inbentario orokorrean idatzoharra egin dezan.

91. artikulua. Emakiden amaitzea.

Emakidak honako arrazoi hauetako batengatik
amaituko dira.

a) Emakida-hartzailearen heriotza edo haren
nortasun juridikoaren azkentzea.

b) Emakida-hartzailearen ukoa.

c) Epearen eta, luzapenik izanez gero, horien
mugaeguna iristea..

d) Kanona ez ordaintzeagatik edo emakida-
hartzailearen beste ez-betetze larriren baten ondo-
rioz emakida suntsiarazten bada, eman zuen
organoak hala adierazirik.

e) Alderdien arteko adostasuna, betiere emaki-
da-hartzaileari egotzi ahal zaion beste kausaren
bat ez badago emakida suntsiarazteko, eta interes
publikoko arrazoien ondorioz kontratuak irautea
beharrezkoa ez denean edo komeni ez denean.

f) Emakida berreskuratuta, kalte-ordaina eman-
da, hura mantentzea interes publikoaren aurkakoa
dela uste bada, betiere espedientean hala dela
frogaturik.

g) Desjabetzea.

h) Emakida sorrarazi zuen ondasuna desager-
tzea.

i) Ondasunaren desafektazioa, ondasunari
jabari publikoko izaera kentzea beharrezkoa dela
aldez aurretik txosten batez frogaturik.

j) Beste edozein kausa, zuzenbidean edo ema-
kidaren baldintza-zerrendan jasotakoa.

92. artikulua. Emakida amaitzearen ondorioak.

1. Emakida amaitutakoan, gelditutako obrak,
eraikuntzak eta instalazio finkoak doan eta karga
nahiz zamarik gabe itzuliko zaizkio Foru Komunita-
teari, salbu eta baldintzetan haiek suntsitzea ezarri
bazen.

2. Emakida berreskuratzen bada, azkentze
aurreratuaren ondorioz egindako kalte eta galeren
ordaina emanen zaio titularrari. Berreskurapena
egiten den datan Jabetzaren Erregistroan beren
bermeak inskribaturik dituzten hartzekodun hipote-
karioen eskubideak kontuan hartuko dira kalte-
ordainaren zenbatekoa eta hartzaileak zehaztera-
koan.

93. artikulua. Desafektatutako ondasunen gai-
neko emakiden eta baimenen likidazioa.

1. Baimen bat edo emakida bat duten jabari
publikoko ondasunek izaera hori galdu eta ondare-
ondasun bihur daitezen, ondoko lerrokadetan
xedatua bete behar da:

a) Baimen edo emakiden titularrei entzutea
emanen zaie desafektazio espedientean.

b) Titular horien eskubide eta betebeharrak
azkentzea gertatzen ez den bitartean eduki bera-
rekin mantenduko dira, nahiz eta haiekin ezarrita-
ko harreman juridikoak zuzenbide pribatuaren
menpera pasatuko diren, eta jurisdikzio zibilaren
esku geratuko den haiekin sortutako gatazkez
arduratzea.

c) Gozamen epea betea duten baimen eta
emakiden azkentzea deklaratuko da, eta are
epeak bete gabe ere, administrazioa berreskura-
pen libreko aukeraz baliatzen denean. Gainerako-
en kasuan ezarritako epeen mugaegunak iritsi
ahala deklaratuko dira azkenduak.

2. Ondare gaietan eskumena duen departa-
mentua da ondasunak jabari publikokoak zirela
emandako baimen eta emakidetatik sortutako
harreman juridikoen azkentzea deklaratzeko orga-
no eskuduna, eta berari dagokio, halaber, harre-
man berrituetatik sortutako eskubideak eskatzea,
indarra duten bitartean, eta betebeharrak bete-
tzea.

3. Ondare gaietan eskumena duen departa-
mentuari dagokio, halaber, eskubideen desjabe-
tzea erabakitzea, ezarritako epean mantentzea
kaltegarria iruditzen bazaio ondasunen geroko
erabilerarako edo besterentzez gero balioa galdu-
ko luketela uste badu.

94. artikulua. Lehentasunez eskuratzeko
eskubidea.

1. Lehen jabari publikokoak izandako ondare-
ondasunen besterentze kostu bidezkoa erabaki-
tzean, jabari publikokoak zirenean haien gainean
baimen edo emakiden ondoriozko eskubide indar-
dunak dituztenek lehentasunez eskuratzeko esku-
bidea izanen dute.

2. Lehentasunez eskuratzeko eskubidea ez da
sortuko, baimen edo emakidak dituzten ondasu-
nen doako lagapen edo ondasun atxikipenen
kasuan, emakida-hartzaileak edo baimendunak
administrazio publikoak edo erakunde publikoak
direnean. Kasu horretan, ondasun horiek eskuratu
zituzten entitateek beren kostura liberatu ahal iza-
nen dituzte, Foru Komunitateko administrazioaren
baldintza berdinetan. Lagatako ondasun edo esku-
bideen itzulera gertatuko balitz, lagapen-hartzaile-
ek ez dute inolako eskubiderik izanen liberazio
hori dela-eta emandako kalte-ordainengatik.

95. artikulua. Erabiltzeko baimena kontratu
publikoetatik datorrenean.

1. Jabari publikoko ondasunak erabiltzeko bai-
mena, kontratu publiko bat exekutatzeko bada,
haren esleipenean inplizituki onartua dela ulertuko
da.

2. Kontratu horiei dagokienez, ondare gaietan
eskumena duen departamentuari eman beharko
zaio haien esleipenaren berri, inbentario orokorre-
an jaso dezan.

96. artikulua. Jabari publikoko ondasunen
erreserba.

1. Nafarroako Foru Komunitateko administrazio-
ak zilegi du erabilera orokorrerako diren ondasu-
nen erabilera esklusiboa beretzat erreserbatzea
bere eskumeneko helburuak betetzeko, onura
publikoko edo interes orokorreko arrazoiek hori
egitea justifikatzen badute. Iraupenari dagokionez,
erabakia hartzeko oinarri izan ziren helburuak
betetzeko behar den denbora izanen da muga.

2. Erreserba ondare gaietan eskumena duen
departamentuak eginen du, bere ekimenez edo
departamentu edo erakunde publiko interesatuak
eskatua. Erreserba horrek lehentasuna izanen du
ondasun horien beste edozein erabilera balizkoren
aurrean eta inplizituki onura publikoaren deklara-
zioa eta desjabetzearen ondorioetarako lehendik
zeuden eskubideak okupatu beharra, berarekin
bateraezinak badira.

VII.TITULUA

Jabari pribatua

97. artikulua. Ondare-ondasunak erabiltzeko
irizpideak.

1. Ondare-ondasun eta -eskubideen kudeake-
tan, administrazioan eta ustiapenean, errentagarri-
tasun handiena izanen da irizpidea, zeinak ez
baitu galarazten, behar bezala arrazoitutako kasu
jakin batzuetan, beste irizpide batzuk kontuan har-
tzea, politika publiko ezberdinak garatzen eta bete-
tzen laguntzeko.

2. Ondare-ondasun edo eskubideak edozein
negozio juridiko, ohiko nahiz atipiko, erabiliz ustia-
tu ahalko dira.

3. Nafarroako Foru Komunitatearen ondareko
higiezinen gainean erosteko aukera duten errenta-
mendu kontratuak egin ahalko dira, besterentzee-
tan aplikatzekoak diren arauen menpe.

98. artikulua. Eskumena.

1. Jabari pribatuko ondasunen ustiapena onda-
re gaietan eskumena duen departamentuak era-
bakiko du, foru lege honen 76. artikuluan xedatuta-
koa ukatu gabe. Azken kasu horretan, ondare
gaietan eskumena duen departamentuari eman
beharko zaio horren berri, inbentario orokorrean
jaso dezan.

2. Prozedura 38.1 artikuluan ezarritakoari
jarraikiz tramitatuko da.

3. Ondare-ondasun edo eskubideen erabilera
urtebete baino gutxiagoko epe baterako esleitzen
bada, edo hitzaldi, mintegi, aurkezpen edo beste-
lako ekitaldietarako, ez dira titulu honen beharkizu-
nak bete beharko. Organo eskudunak erabiltzeko
baldintzak eta ordaindu beharreko kontrapresta-
zioa zehaztuko ditu baimentzeko egintzan.

99. artikulua. Ustiatzeko moduak.

Ondare-ondasunak eta eskubideak zuzenean
ustiatu ahalko dira, erakunde publiko baten bitar-
tez edo kontratu bidez partikular baten esku utziz.

100. artikulua. Partikularren ustiapena.

1. Ondare-ondasun eta -eskubideak ustiatzeko
kontratuak enkante edo lehiaketa bidez edo zuze-
nean esleitu ahalko dira, ondare gaietan eskume-
na duen departamentuak ezartzen dituen baldin-
tzekin.

2. Esleipenerako irizpide erabakigarri bakarra
prezioa denean, enkantea erabiliko da eta lehiake-
ta, berriz, balorazioan beste faktore batzuk, espe-
dientean justifikatu beharrekoak, aintzat hartu
behar direnean.

Nafarroako Parlamentuko A.O. / VI. legegintzaldia 38. zk. / 2007ko apirilaren 16a

33



3.1. Ustiapena zuzenean esleitu ahalko da
ondasunaren berezitasunak direla eta, eskaera
mugatua delako, eragiketa berezia delako edo
kasu hauetakoren bat gertatzen denean:

a) Enkantea edo lehiaketa eman gabe gelditu
denean.

b) Kontratuaren iraupena bi urtekoa edo gutxia-
gokoa denean, luzatzeko aukerarik gabe.

c) Presako arrazoiengatik, ustekabeko gertae-
ren ondorioz.

d) Interes publikoko edo sozialeko arrazoienga-
tik, behar bezala frogaturik daudenean.

e) Ustiapena Nafarroako Foru Komunitateko
administrazioaren sozietate edo fundazio publiko
baten esku uzten denean.

3.2. Zuzeneko esleipena eragin duten ingurua-
barrak behar beste justifikatu beharko dira espedi-
entean.

101. artikulua. Ondare-ondasunak ustiatzeko
kontratuak.

1. Ondasunak ustiatzeko kontratuak eta gaine-
rako negozio juridikoak beren izaerari dagozkion
zuzenbide pribatuko arauek zuzenduko dituzte,
foru lege honetan aurreikusitako berezitasunak
ukatu gabe.

2. Kontratuen iraupena ez da hogei urtetik
gorakoa izanen, luzapenak barne, behar bezala
justifikaturiko salbuespeneko arrazoiak daudenean
izan ezik.

3. Esleipen-hartzaileak eskatuta, kontratua
luzatu ahalko da, hasierako kontratuaren iraupe-
naren erdia gehienez, ustiapenaren emaitza dela-
eta komeni denean, baina aurreko idatz-zatian adi-
erazitako denborara mugaturik.

4. Esleipen-hartzailearen eskubide eta betebe-
harretan hirugarren bat subrogatzeko ondare gaie-
tan eskumena duen departamentuaren baimen
espresua beharko da.

5. Kontratua dokumentu administratiboan for-
malizatuko da, salbu eta esleipen-hartzaileak
notario-agiria eskatzen badu, eta horrelakoetan
gastuak esleipen-hartzaileak hartuko ditu bere
gain.

102. artikulua. Kontraprestazioak.

1. Jabari pribatua erabiltzeagatik jaso beharre-
ko errenta edo kontraprestazio ekonomikoa ez da
merkatukoa baino txikiagoa izanen.

2. Ustiatzeak berekin ekarriz gero beste onda-
sun, eskubide edo zerbitzu batzuk entregatzea,

horiek foru administrazioaren ondare pribatuan
sartuko dira eta haien kontu hartuko da inbentario
orokorrean, bidezkoa bada.

VIII. TITULUA

Enpresa-ondare publikoa

I. KAPITULUA

Xedapen orokorrak

103. artikulua. Aplikazio esparrua.

Honako hauek osatzen dute Nafarroako Foru
Komunitateko administrazioaren eta haren erakun-
de publikoen zerbitzuko enpresa-ondare publikoa:

a) Enpresa-entitate publikoak, Nafarroako Foru
Komunitateko administrazioari buruzko Foru Lege-
an ezarritako moduan.

b) Sozietate publikoak. Halakotzat hartzen dira,
edozein forma hartzen dutela ere, Nafarroako
Gobernuak sortu edo aitortutako enpresak, kapital
sozial osoa, zuzenean, Foru Komunitateko admi-
nistrazioaren titularitatekoa dutenak eta interes
publikoko helburuak betetzeari etengabe lotetsirik
daudenak.

c) Gainerako sozietate-partaidetzak: akzioak,
tituluak, baloreak, obligazioak, akzio bihur daitez-
keen obligazioak, partaidetza sozialak, lehentasu-
neko harpidetza eskubideak, partaidetza-kredituak
eta bigarren mailako merkatu antolatuetan negozi-
atzeko moduko beste batzuk, Foru Komunitateko
administrazioarentzat edo haren erakunde publiko-
entzat eskubideak ordezkatzen badituzte.

104. artikulua. Enpresa-ondare publikoaren
berregituraketa.

1. Nafarroako Gobernuak, ondare gaietan esku-
mena duen departamentuak proposaturik, eskubi-
dea du Foru Komunitateko administrazioaren titu-
laritateko egintzak edo partaidetza sozialak haren
menpe edo hari loturik dauden erakunde publiko
edo sozietate publikoen esku uzteko. Halaber,
Nafarroako Gobernuak, ondare gaietan eskumena
duen departamentuak proposaturik eta departa-
mentu interesatuak txostena eman ondoren, esku-
bidea du bere erakunde publiko edo sozietate
publikoen egintzak edo partaidetza sozialak Foru
Komunitateko administrazioaren esku uzteko.

Eragiketa horiek ez daude 117. ar tikuluan
aurreikusitako prozedurari lotuak.

2. Foru Komunitateko administrazioaren eta
haren erakunde publikoen enpresa-ondare publi-
koaren titularitatea eta barne-antolamendua alda-
tzeko eragiketak ez dira baloreen merkatuaren
legeriari lotuta egonen, ez eta erosteko eskaintza

publikoaren araubideari ere, eta ez dute sortuko
lehentasunez erosi eta atzera eskuratzeko eskubi-
derik, ez eta partaidetzak transferitzen zaizkien
sozietateetako beste akziodun batzuek edo hiru-
garrenek, estatutu edo kontratu bidez, partaidetza
horiek lehentasunez eskuratzeko izan lezaketen
beste edozein eskubide ere. Arau honen ondorioz
egiten den sozietate-partaidetzen transferentzia
edo berrantolamendu hutsak ez dakar berekin
sozietate horiek dituzten lotura juridikoak aldatzea
edo suntsitzea.

3. Zuzenean edo zeharka aurreko ataletan
xedatutakoari jarraikiz egiten diren ondare-eskual-
daketa, sozietate-eragiketak eta gainerako egin-
tzak, bai eta funts-emateak eta kapital-ekarpenak
ere, salbuetsirik daude Foru Komunitateak edo
Nafarroako Toki Entitateek ordainarazten duten
edozein tributu pagatzetik. Halaber, aipatutako
eskualdaketa, eragiketa eta egintza guztiek
100eko 90eko murrizketa izanen dute fede-emaile
publikoen eta Jabetzaren eta Merkataritzakoen
Erregistratzaileen esku-hartzea dela-eta sortutako
zerga edo lansari profesionaletan.

II. KAPITULUA

Enpresa arloko entitate publikoak

105. artikulua. Ondarearen gaineko araubidea.

Enpresa-entitate publikoek antolamendu juridi-
ko pribatuaren arabera egokituko dute beren
kudeaketa, deusetan ukatu gabe foru lege hau
dela medio aplikatzekoak zaizkien xedapenak.

III. KAPITULUA

Sozietate publikoak

106. artikulua. Araubide juridikoa

1. Sozietate publikoek antolamendu juridiko pri-
batuaren bidezko kudeaketa izanen dute, deuse-
tan ukatu gabe foru lege honetan eta aurrekontuei,
kontabilitateari eta finantzen eta kontratuen kontro-
lari buruz aplikatzekoa den araudi administratibo-
an ezarririko berezitasunak.

2. Behin ere ez dute ahalmenik izanen agintari-
tza publikoa erabiltzea dakarrenik.

3. Sozietate publiko batek enpresaren bat
sortu, aldatu edo deuseztatu nahi badu, bere
gobernu-organoek erabaki beharko dute merkata-
ritzako legerian eta estatutuetan ezarritakoari
jarraikiz.

107. artikulua. Sozietateak sortu, aldatu eta
desegitea.

1. Sozietate publiko bat sortzeko, Nafarroako
Gobernuak baimena eman beharko du, betiere

ondare gaietan eskumena duen departamentuak
proposaturik eta departamentu interesatuak txos-
tena emanik. Hori dena, nolanahi ere, ez da era-
gozpen izanen merkataritzako legeria aplikatzeko.

2. Sozietate publikoak eraldatu, batu, bereizi
eta desegiteko, sortzeko aurreikusitako tramite
berberak egin beharko dira.

Sozietate bat desegin baino lehenago, Nafarro-
ako Gobernuak erabakiko du, bidezkoa bada,
sozietatearen ondasunen xedea.

108. artikulua. Estatutuak.

1. Sozietate publikoen estatutuak Nafarroako
Gobernuari igorriko zaizkio, sozietatea bera sor-
tzeko erabaki-proposamenarekin batera. Aplikatze-
koa den merkataritzako legeriaren arabera zein
organok daukan ahalmena, horri egokituko zaio
estatutuak onestea. Behin onetsita, Nafarroako
Aldizkari Ofizialean argitaratuko dira.

2. Erabaki-proposamenarekin eta estatutuekin
batera, sozietatearen jarduketa, inbertsio eta finan-
tza programa igorriko zaio Nafarroako Gobernuari.
Programa horren gutxieneko edukia aurrekontuei
buruzko legerian xedatutakoari lotuko zaio.

3. Estatutuetan sozietatearen helburua aldatze-
ko, Nafarroako Gobernuak baimena eman behar-
ko du, betiere ondare gaietan eskumena duen
departamentuak proposaturik eta departamentu
interesatuak txostena emanik. Hori dena, nolanahi
ere, merkataritzako legeriaren arabera hartu beha-
rreko erabakiak hartu aurretik egin beharko da.

Gainerako estatutu aldaketetarako baimena
ondare gaietan eskumena duen departamentuak
emanen du, departamentu interesatuak txostena
eman ondoren.

4. Enpresa publikoen estatutuetan espresuki
adieraziko da Nafarroako Gobernuaren aldez
aurretiko erabakia beharko dela enpresa eraldatu,
batu, bereizi eta desegiteko.

109. artikulua. Diruzkoak ez diren ekarpenak.

Ondare gaietan eskumena duen departamen-
tuak sozietate publikoei jabari pribatuko ondasun
edo eskubideak ematea erabaki dezake. Ondasu-
nen balioa 3.000.000 eurotik gorakoa denean,
aldez aurretik Nafarroako Gobernuaren baimena
beharko da.

Kasu hauetan, ez da beharrezkoa izanen aditu
independenteen txostena, Sozietate anonimoei
buruzko Legearen Testu Bategina onetsi zuen
abenduaren 22ko 1564/1989 Legegintzako Errege
Dekretuaren 38. artikuluan aurreikusitakoa alegia.
Haren ordez, tasazio txosten bat eginen da.

110. artikulua. Nafarroako Foru Komunitatea-
ren ordezkaritza sozietate publikoetan.

Sozietate publikoen gainean Nafarroako Foru
Komunitateak dituen eskubideez baliatzea ondare
gaietan eskumena duen departamentuari dagokio,
eta hark beste edozein departamenturen esku utz
dezake, erabakitzen den irispide eta zabaltasuna-
rekin.

111. artikulua. Gobernu eta administrazio orga-
noak.

1. Ondare gaietan eskumena duen departa-
mentuari dagokio, izaera orokorrez, Sozietate
Publikoaren Batzar Nagusian izanen dituen ordez-
kariak izendatzea.

2. Batzar Nagusiak Administrazio Kontseiluko
kideak proposatuko ditu, betiere ondare gaietan
eskumena duen departamentuaren baimenarekin.

3. Foru Komunitateak sozietate publikoen
gobernu eta administrazio organoetan izan behar
dituen ordezkariek ondare gaietan eskumena duen
departamentuak, akzioen titularitateari datxezkion
eskubideez baliatzeko, emanen dizkien jarraibide-
ak bete behar dituzte.

112. artikulua. Erantzukizuna eta bateraezinta-
suna.

1. Jarraibideak jaso dituzten sozietate publikoen
administratzaileek arduraz jokatuko dute. Jarraibi-
de haiek betez gero ondorio kaltegarririk sortzen
bada, administratzaileek libre geldituko dira Sozie-
tate anonimoei buruzko Legearen Testu Bategina
onetsi zuen abenduaren 22ko 1564/1989 Legegin-
tzako Errege Dekretuaren 133. artikuluan eta lege
horrekin bat datozenetan aurreikusitako erantzuki-
zunetik.

2. Sozietate anonimoei buruzko Legearen aipa-
turiko Testu Bategineko 124. artikuluko bigarren
idatz-zatian eta Erantzukizun mugatuko sozietate-
ei buruzko martxoaren 23ko 2/1995 Legearen 58.
artikuluko hirugarren idatz-zatian eta harekin bat
datozenetan ezarritako debekuak ez die eraginen
administratzaileei.

113. artikulua. Sozietate publikoen atxikipena.

Nafarroako Gobernuak sozietate publikoak
atxiki ahalko dizkio Foru Komunitateko departa-
mentu edo erakunde publiko bati, baldin eta bere
eskumenek zerikusirik baldin badute enpresaren
xede sozialarekin. Enpresak, ondare gaietan esku-
mena duen departamentuaren ahalmenak deuse-
tan ukatu gabe, eskumen haien kontrol funtzionala
eginen du, baita eraginkortasunarena ere.

Espresuko atxikipenik egin ezean, ondare gaie-
tan eskumena duen departamentuari egokituko
zaio sozietate publikoaren jarduera gainbegiratze-
ari buruzko ahalmenez baliatzea.

114. artikulua. Nafarroako Foru Komunitateko
ondareko ondasunak atxikitzea eta horien inbenta-
rioa.

1. Ondare gaietan eskumena duen departa-
mentuak Nafarroako Foru Komunitateko ondareko-
ak diren jabari pribatuko ondasun eta eskubideak
atxiki ahalko dizkie sozietate publikoei, beren hel-
buruak bete ditzaten. Erabilera edo zerbitzu publi-
ko bati ere atxiki ahal dizkio ukitutako ondasun eta
eskubideak, betiere sozietate horien helburua zer-
bitzu hori ematea baldin bada.

Foru Komunitateko administrazioaren erakunde
publikoei ondasun eta eskubideak atxikitzeko foru
lege honetan xedatutakoa aplikatuko zaie atxikipe-
nei.

2. Foru Komunitateko administrazioaren sozie-
tate publikoek ondasun eta eskubideen inbenta-
rioa eginen dute, haien titular edo erabiltzaile badi-
ra edo haien atxikipena egin bazaie. Ondoren,
inbentario hori igorriko diote ondare gaietan esku-
mena duen departamentuari, urte bakoitzeko
lehenbiziko hiruhilekoan.

Ondare gaietan eskumena duen departamen-
tuak inbentarioa egin eta eguneratzeko jarraibide-
ak eman ahalko ditu, Nafarroako Foru Komunitate-
ko ondarearen Ondasun eta Eskubideen
Inbentario Orokorrarekin koordinaturik egon dadin.

115. artikulua. Auditoretza eta kontrol batzor-
dea.

Aplikatzekoa den araudiarekin bat, kontuen
auditoria egitera behartuta dauden sozietate publi-
koek auditoria eta kontrol batzorde bat eratu
beharko dute, Administrazio Kontseiluaren menpe-
an, erabakitzen diren osaera eta eginkizunak iza-
nen dituena.

IV. KAPITULUA

Sozietateen partaidetzak

116. artikulua. Kapitala ordezkatzen duten titu-
luak kostu bidez eskuratzea.

1. Sozietateen kapitala ordezkatzen duten titu-
luen eta enpresen kuotak edo parte alikuoten, eta
etorkizun eta aukeren kostu bidezko eskurapena
ondare gaietan eskumena duen departamentuak
eginen du, bere ekimenez edo, gaia dela-eta,
departamentu interesatuak eskaturik.

2. Eskurapena bigarren mailako merkatu anto-
latuetan egin ahalko da, edo haietatik kanpo, inda-

rra duen legeriari jarraikiz, eta edozein egintza edo
negozio juridikoren arabera.

Titulu edo baloreek bigarren mailako merkatu
antolaturen batean kotizatzen baldin badute, esku-
rapenaren prezioa merkatuak eragiketaren unean
eta egunean ezartzen duen kotizazio prezioa iza-
nen da.

Hala ez denean, erosketa bidezko eskurapena
zein den, horren arabera erabakiko da zenbatekoa
finkatzeko prozedura. Zenbatekoa ezin izanen da
izan, onartu ohi diren balorazio metodoen arabera,
balio teorikoa baino handiagoa.

3. Akzio bihur daitezkeen obligazioen, lehenta-
sunezko harpidetza eskubideen, partaidetza-kredi-
tuen eta eite bereko tituluen eskurapena, eragike-
taren izatearekin bateraezina ez den horretan,
aurreko idatz-zatietan aurreikusitakoari jarraikiz
eginen da.

117. artikulua. Kapitala ordezkatzen duten titu-
luak kostu bidez besterentzea.

1. Sozietateen kapitala ordezkatzen duten titu-
luen eta enpresen kuotak edo parte alikuoten
kostu bidezko besterentzea ondare gaietan esku-
mena duen departamentuak eginen du, bere eki-
menez edo, gaia dela-eta, departamentu interesa-
tuak eskaturik.

2. Besterentzea bigarren mailako merkatu anto-
latuetan egin ahalko da, edo haietatik kanpo, inda-
rra duen legeriari jarraikiz, eta edozein egintza edo
negozio juridikoren arabera.

Titulu edo baloreek bigarren mailako merkatu
antolaturen batean kotizatzen baldin badute, bes-
terentzearen prezioa merkatuak eragiketaren
unean eta egunean ezartzen duen kotizazio pre-
zioa izanen da.

Kasu horretan, besterentzeko eskumena duen
organoak erabakiko du erabili beharreko prozedu-
ra. Lehiaketa edo enkante bidez egin ahalko da,
non eta, arrazoituta, zuzeneko besterentzerik egi-
ten ez den. Organo horrexek erabakiko du, beste-
tik, haien prezioa, betiere elkarrekin onartutako
balorazio metodoen arabera.

3. Obligazioen eta eite bereko tituluen beste-
rentzea, eragiketaren izatearekin bateraezina ez
den horretan, aurreko idatz-zatietan aurreikusita-
koari jarraikiz eginen da.

Lehenbiziko xedapen gehigarria. Hirigintza
arloko jarduketak.

1. Hirigintzako eskurapen edo lagapen nahita-
ezkoak hirigintza arloko eskumena duen departa-
mentuak onetsiko ditu, eta beren legeria berariaz-

koari loturik egonen dira. Beharrezkoa izanen da
ondare gaietan eskumena duen departamentuari
haien berri ematea, inbentario orokorrean jasota
gera daitezen.

2. Foru Komunitateko administrazioa bere
ondareko higiezinak edo higiezinen jabetzak ema-
nez konpentsazio batzordeetara sartzeko proze-
sua hirigintzako legeriaren arabera eginen da. Par-
taidetza horrek eskatzen dituen egintzak haren
administrazioan eta kudeaketan eskumena duen
departamentuak hartuko ditu bere gain, eta beha-
rrezkoa izanen da ondare gaietan eskumena duen
departamentuari jakinaraztea.

Bigarren xedapen gehigarria. Lurzoruaren
eta etxebizitzen arloko berezitasunak.

Lurraldearen antolamenduaren gaietan esku-
mena duen departamentuak bere gain hartuko
ditu foru lege honetan ondare gaietan, Lurzoru
Publikoaren Foru Bankuaren ondasun eta eskubi-
deei dagokienez, eskumena duen departamentua-
ri esleitutako ahalmenak.

Etxebizitzen arloan eskumena duen departa-
mentuak izanen du ahalmena Nafarroan etxebizi-
tzari babes publikoa emateko ekainaren 24ko
8/2004 Foru Legea oinarri hartuta eskuraturiko
etxebizitzak eskuratzeko, kudeatzeko eta beste-
rentzeko.

Hirugarren xedapen gehigarria. Administra-
zioaren berariazko jabetzei buruzko berezitasu-
nak.

Errepide, mendi eta gainerako jabetza adminis-
tratibo berariazkoen kudeaketan eta administrazio-
an eskumena duten departamentuek jabetza
haien ondasun eta eskubideak inbentariatu eta
erregistroan inskriba daitezela bultzatuko dute,
baita sobran dauden lurzatiak ere, eta beharrez-
koa balitz, behar diren mugaketak eginen dituzte
foru lege honek indarra hartu eta lau ur teko
epean. Inbentario horiek ondare gaietan eskume-
na duen departamentura igorriko dituzte, inbenta-
rio orokorrean jasota gera daitezen.

Laugarren xedapen gehigarria. Abelbideak.

Ingurumen, Lurraldearen Antolamendu eta
Etxebizitza Departamentuak bere gain hartuko ditu
Abelbideei buruzko abenduaren 15eko 19/1997
Foru Legeak Ekonomia eta Ogasun Departamen-
tuari esleitutako ahalmen eta botereak.

Bosgarren xedapen gehigarria. Animaliak.

Animaliei ondasun higigarriei ezarritako proze-
dura berberak aplikatuko zaizkie, beren izaerare-
kin bateragarria bada betiere.

Seigarren xedapen gehigarria. Zenbatekoak
eguneratzea.

Foru lege honetan araututako diru-zehapenen
zenbatekoak eta ondare gaietan eskumena duen
departamentuaren eta Nafarroako Gobernuaren
eskurantzak erabakitzeko ezarritakoak Nafarroako
aurrekontu orokorrei buruzko foru legeen bitartez
aldatu ahalko dira.

Zazpigarren xedapen gehigarria. Administra-
zioaren isiltasuna ondare-ondasunen gaineko pro-
zeduretan.

Administrazioaren isiltasuna ezeslea izanen da
alderdi batek eskaturik abiarazitako prozedura
guztietan, prozedura horiek Nafarroako Foru
Komunitateko ondareko ondasun edo eskubideak
ukitzen badituzte.

Zortzigarren xedapen gehigarria. Etxebizi-
tzen arloko eskumenak.

Etxebizitzen arloan eskumena duen departa-
mentuak izanen du ahalmena Nafarroan etxebizi-
tzari babes publikoa emateko ekainaren 24ko
8/2004 Foru Legea oinarri hartuta eskuraturiko
etxebizitzak eskuratzeko, kudeatzeko eta beste-
rentzeko.

Lehenbiziko xedapen iragankorra. Foru lege
honek indarra hartzen duenean hasiak diren pro-
zeduretan aplikatu beharreko arauak.

Foru lege honek indarra hartu aurretik hasitako
administrazio prozedurek hasi zirenean aplikatze-
koak ziren arauei jarraituko diete.

Bigarren xedapen iragankorra. Ondasun eta
eskubide higiezinen egoeraren erregularizazioa.

Departamentu edo erakunde publiko batek,
Nafarroako Foru Komunitateko ondareko ondasun
eta eskubideak erabiltzen ari denean, haien atxiki-
pen titulua falta baldin badu, egoera horren erre-
gularizazioa eskatu beharko dio ondare gaietan
eskumena duen departamentuari, betiere foru
lege honek indarra hartu eta hiru hilabeteko
epean.

Xedapen indargabetzaile bakarra. Indargabe-
tzen diren xedapenak.

1. Indarrik gabe geldituko dira foru lege honetan
xedatutakoaren kontra dauden maila bereko edo
beheragoko xedapen guztiak, eta berariaz, honako
hauek:

a) Nafarroako ondareari buruzko irailaren 27ko
17/1985 Foru Legea.

b) Nafarroako Foru Komunitateko administra-
zioari buruzko abenduaren 3ko 15/2004 Foru
Legeko 122., 123. eta 124. artikuluak.

2. Maila bereko bestelako arau batek aldatzen
ez dituen bitartean, Indarrean jarraitzen dute uztai-
laren 1eko 166/1988 Foru Dekretua (Foru Komuni-
tatearen aldeko oinordetza legalari loturiko admi-
nistrazio araubidea ezartzen duena), eta apirilaren
28ko 116/1997 Foru Dekretua (Herri Lan, Garraio
eta Komunikazio Departamentuari ondasunak kos-
tubidez eskuratzeko eskumena ematen diona).

Azken xedapenetan lehenbizikoa. Foru lege
honek gehiengo osoa behar du.

Foru lege honek gehiengo absolutua behar du,
eta izaera hori dauka, foru eraentza berrezarri eta
hobetzeari buruzko abuztuaren 10eko 13/1982
Lege Organikoaren 20.2 eta 45.6 artikuluen arabe-
ra.

Azken xedapenetan bigarrena. Nafarroako
Gobernuari baimena ematea.

1. Nafarroako Gobernuak behar diren erregela-
menduzko xedapenak eman ditzake foru lege hau
garatu eta betearazteko.

2. Nafarroako Gobernuak, erabaki baten bidez,
VIII. tituluko aurreikuspenetara egokituko ditu foru
lege honek indarra hartzen duenean Foru Komuni-
tateko administrazioaren menpe edo hari loturik
dauden sozietateak.

Azken xedapenetan hirugarrena. Foru legeak
indarra hartzea.

Foru lege honek Nafarroako Aldizkari Ofiziale-
an argitaratu eta hogei egunera hartuko du inda-
rra.

